ԱՄՓՈՓԱԹԵՐԹ 
«ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ԱԿՏԻՎՆԵՐԻ ՌԵԵՍՏՐԻ ՍՏԵՂԾՄԱՆ ԵՎ ԿԱՌԱՎԱՐՄԱՆ ՀԱՄԱԿԱՐԳԻ ՆԵՐԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՍԱՀՄԱՆԱԴՐԱԿԱՆ ԴԱՏԱՐԱՆԻ ԱՇԽԱՏԱԿԱԶՄ
	28.08.2025թ.

	
	№ Ա/0650-2025

	Ի պատասխան Ձեր՝ N 01/10/5458-2025 գրությանը, հայտնում ենք, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	Ընդունվել է ի գիտություն:

	2. ՀԵՌՈՒՍՏԱՏԵՍՈՒԹՅԱՆ ԵՎ ՌԱԴԻՈՅԻ ՀԱՆՁՆԱԺՈՂՈՎ
	29.08.2025թ.

	
	№ Ե/01/04.1/691-25

	Ի պատասխան Ձեր 2025 թվականի օգոստոսի 27-ի թիվ N 01/10/5458-2025 գրության՝  ««Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի և ՀՀ կառավարության 2021 թվականի փետրվարի 25-ի թիվ 252-Լ որոշման հավելվածով նախատեսված՝ նախագծի ընդունման հիմնավորման վերաբերյալ, Հեռուստատեսության և ռադիոյի հանձնաժողովը դիտողություններ և առաջարկություններ չունի։
	Ընդունվել է ի գիտություն:

	3. ՀՀ ՊԵՏԱԿԱՆ ՊԱՀՊԱՆՈՒԹՅԱՆ ԾԱՌԱՅՈՒԹՅՈՒՆ
	01․09․2025թ․

	
	№ 19/1660

	Ի պատասխան Ձեր 2025 թվականի օգոստոսի 27-ի թիվ N 01/10/5458-2025 գրության՝  ՀՀ պետական պահպանության ծառայությունում ուսումնասիրվել է  «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագիծը, որում առաջարկվում է լրացնել դրույթ այն մասին, որ Նախագծով նախատեսվող կարգը վերաբերում է միայն ոչ գաղտնի համակարգերին և չի կարող տարածվել գաղտնի պայմանագրերով ձեռք բերված ՏՏ ակտիվների վրա կամ բացառություն նախատեսել ազգային անվտանգության ապահովման խնդիրներ իրականացնող պետական կառավարման համակարգի մարմինների համար։ Այդ թվում, ՀՀ պետական պահպանության ծառայության համար, քանի որ ծառայությունն ունի որոշակի ՏՏ ակտիվներ, որոնց վերաբերյալ տեղեկատվության տրամադրումը, նույնիսկ հույժ գաղտնի ձևաչափով, նպատակահարմար չէ։
	Ընդունվել է գիտություն
Սակայն Նախագծի դրույթներով սահմանված է ՏՏ ակտիվների համապարփակ գույքագրում իրականացնելու պահանջը՝ անկախ դրանց կարգավիճակից։ Միևնույն ժամանակ, յուրաքանչյուր կազմակերպություն գույքագրումն իրականացնում է իր ենթակայության ներքո գտնվող բոլոր ՏՏ ակտիվների մասով, և տվյալները պահպանվում են տվյալ կազմակերպության մոտ։ Այսինքն՝ գույքագրումը պարտադիր է բոլոր ՏՏ ակտիվների համար, սակայն դրանց հետագա ներկայացումը և հաշվետվությունները բացառվում են այն դեպքերում, երբ դրանք պարունակում են պետական կամ ծառայողական գաղտնիք։ Այս նպատակով կատարվել է համապատասխան խմբագրում նախագծի Հավելվածի 5-րդ կետում։

	4. ՀՀ ՇՈՒԿԱՅԻ ՎԵՐԱՀՍԿՈՂՈՒԹՅԱՆ ՏԵՍՉԱԿԱՆ ՄԱՐՄԻՆ
	01.09. 2025թ․

	
	№ 01/13/1691-2025

	Ի պատասխան «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ Ձեր 27.08.2025թ․ թիվ 01/10/5458-2025 գրության՝ Հայաստանի Հանրապետության շուկայի վերահսկողության տեսչական մարմինը ստորև ներկայացնում է Նախագծի վերաբերյալ դիտողությունները և առաջարկությունները․
1. «ՏՏ ակտիվի» սահմանում (Հավելվածի «Ընդհանուր դրույթներ» գլխի 2-րդ կետ)
Ցանկալի է հստակեցնել, թե ՏՏ ակտիվների կազմում ընդգրկվա՞ծ են նաև ոչ միայն սարքավորումները և ծրագրային ապահովումները, այլև տվյալների հավաքածուները, հաշվետվությունները, անձնական տվյալները և արտաքին ծառայությունների միջոցով մատուցվող ՏՏ լուծումները (օր.՝ ամպային հարթակներ)։
2. Պատասխանատվության հստակեցում (Հավելվածի II գլխի 3-րդ և հաջորդող կետեր)
Նախագծով սահմանվում է «Ռեեստր վարողի» ինստիտուտը, սակայն նպատակահարմար կլինի հստակեցնել վերահսկողության մեխանիզմները և պատասխանատվության ձևերը՝ հատկապես այն դեպքերում, երբ տվյալները չեն ներկայացվում սահմանված ժամկետում կամ ներկայացվում են թերի։ Կարելի է նախատեսել նաև վարչական պատասխանատվություն կամ կարգապահական պատասխանատվության մեխանիզմներ՝ որպես զսպող միջոց։
3. Տվյալների թարմացում (Հավելվածի II գլխի 4-րդ կետ)
Ըստ նախագծի՝ թարմացումը նախատեսված է տարեկան երկու անգամ, ինչը ՏՏ ակտիվների արագ փոփոխվող բնույթի պայմաններում կարող է անբավարար լինել։ Առաջարկվում է ավելացնել ձևակերպում, ըստ որի՝ ռեեստրի տվյալները պետք է թարմացվեն նաև ակտիվի կենսացիկլի փոփոխության դեպքում (գնում, տեղադրում, օտարում, մուտքի իրավունքի փոփոխություն)՝ ոչ ուշ, քան 5 աշխատանքային օրվա ընթացքում։
4. Կիբեռանվտանգության միջադեպերի արձագանք (Հավելվածի II գլխի 14-րդ կետ)
Նախագծում նշված է միջադեպի մասին տեղեկացնելու պարտականությունը՝ ոչ ուշ, քան 24 ժամվա ընթացքում։ Առաջարկվում է ավելացնել նոր կետ միջադեպերի արձագանքման պլանի պարտադիր մշակման և գործնական ուղեցույցների առկայության վերաբերյալ, ինչը կապահովի կանխատեսելի և միասնական արձագանքման մեխանիզմ։
5. Համակարգի ինտեգրում (Հավելվածի II գլխի 14-րդ կետ և «Ռեեստրի տվյալների համեմատում այլ համակարգերի հետ» դրույթ)
Նախագծով նախատեսված է տվյալների համեմատում այլ տեղեկատվական համակարգերի հետ, սակայն նպատակահարմար կլինի հստակեցնել, ո՞ր ռեեստրի տվյալները պետք է հնարավորության դեպքում ինտեգրվեն պետական հաշվապահական, գնումների և կիբեռանվտանգության CERT համակարգերի հետ՝ տվյալների կրկնությունից և անհամապատասխանությունից խուսափելու նպատակով։
6. Ֆինանսական գնահատում (Հիմնավորման «Լրացուցիչ ֆինանսական միջոցների անհրաժեշտություն» բաժին)
Չնայած հիմնավորման մեջ նշվում է, որ բյուջետային էական ծախսեր չեն նախատեսվում, առաջարկվում է հավելել կետի ավելացում, ըստ որի՝ անհրաժեշտության դեպքում ՀՀ պետական բյուջեից կարող են տրամադրվել լրացուցիչ ֆինանսական միջոցներ՝ վերապատրաստման, գործիքակազմի ներդրման և անվտանգության աուդիտների իրականացման համար։ Սա կապահովի կանխատեսելի ֆինանսական հիմք՝ ռեեստրի արդյունավետ գործարկման համար։
	1. Ընդունվել է
Կատարվել է համապատասխան խմբագրում։
2. Ընդունվել է գիտություն։ Պատասխանատվության և վերահսկողության մեխանիզմները նախատեսված են «Տեղեկատվական համակարգերի կարգավորող մարմնի մասին», «Կիբեռանվտանգության մասին» օրենքների նախագծերի փաթեթում։
3. Չի ընդունվել
Նախագծի հավելվածի 2-ի 4-րդ կետում սահմանված է, որ Ռեեստրում ՏՏ ակտիվները ենթակա են գրանցման և թարմացման՝ առնվազն տարեկան երկու անգամ՝ կիսամյակի ավարտից հետո՝ 10 աշխատանքային օրվա ընթացքում, ինչպես նաև՝ յուրաքանչյուր ակտիվի ձեռքբերման, փոփոխման, օտարման դեպքում՝ անհապաղ։
4. Չի ընդունվել
Միջադեպերի արձագանքման պլանի պարտադիր մշակման և գործնական ուղեցույցների ներդրման պահանջը նախատեսված է «Կիբեռանվտանգության մասին» օրենքի նախագծով (ներկայացվել է ԱԺ քննարկման)։
5. Ընդունվել ի գիտություն
Նախագծով նախատեսված է ՏՏ ակտիվների ռեեստրի տվյալների համեմատում այլ տեղեկատվական համակարգերի հետ՝ բացակայող կամ չհաշվառված ակտիվների հայտնաբերման նպատակով։ Միևնույն ժամանակ, ՀՀ ֆինանսների նախարարի 2016 թվականի հունվարի 8-ի թիվ 2-Ն հրամանի փոփոխության նախագծով արդեն սահմանված է, որ բոլոր ակտիվները, ներառյալ ՏՏ ակտիվները, ենթակա են գույքագրման նույն ստանդարտով և ձևաչափով։ Սա ապահովում է հաշվապահական և այլ համակարգերում կիրառվող տվյալների համադրելիությունն ու միասնականությունը։ ՏՏ ակտիվների ռեեստրի տվյալները նախատեսվում է պահպանել առանձին՝ տեղեկատվական անվտանգության պահանջների խիստ պահպանմամբ։ Այսպիսով, Ռեեստրի տվյալները չեն ինտեգրվի անմիջականորեն այլ համակարգերի հետ, այլ կօգտագործվեն համեմատության և վերլուծության նպատակով՝ բացառելով կրկնությունները և ապահովելով ամբողջականությունը։
6. Չի ընդուվել
Նախագծի 3-րդ կետով Տեղեկատվական համակարգերի կարգավորման հանձնաժողովին («Տեղեկատվական համակարգերի կարգավորման մարմնի մասին» ՀՀ օրենքի նախագծի համաձայն) (այսուհետ՝ Հանձնաժողով՝) առաջարկվել է․
1. ըստ անհրաժեշտության կազմակերպել վերապատրաստման և իրազեկման միջոցառումներ՝ համապատասխան աշխատակիցների համար,
2. ապահովել ՏՏ ակտիվների գույքագրման ավտոմատացված եղանակով իրականացումն ապահովող գործիքակազմի ընտրությունը և դրանց կիրառման ուղեցույցների մշակումը՝ անհրաժեշտության դեպքում տրամադրելով նշված կազմակերպություններին։
Բացի այդ, նախագծի հավելվածի 31-րդ կետով նախատեսված է, որ Ռեեստրի տեղեկատվական անվտանգության աուդիտները իրականացվելու են Հիմնադրամի կողմից առնվազն տարեկան մեկ անգամ՝ ապահովելով ռեեստրի համապատասխանության գնահատումը ազգային և միջազգային ստանդարտներին։
Այսպիսով, վերապատրաստման, գործիքակազմի ներդրման և անվտանգության աուդիտների ապահովման գործառույթները նախատեսված են Հիմնադրամի կողմից, առանց պետական բյուջեի վրա լրացուցիչ էական բեռ դնելու։

	5. Առողջապահական և աշխատանքի տեսչական մարմին

	02.09. 2025թ․

	
	№ 01/18590-2025

	Տեղեկացնում եմ, որ Առողջապահական և աշխատանքի տեսչական մարմնում ուսումնասիրվել է ՀՀ կառավարության «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» որոշման նախագիծը, որի վերաբերյալ առաջարկություններ չկան։
	Ընդունվել է ի գիտություն:

	6. ՀՀ կենտրոնական ընտրական հանձնաժողով
	02․09․2025թ․

	
	№ 01/11/504

	Ձեր թիվ 01/10/5458-2025 գրության կապակցությամբ հայտնում ենք, որ ՀՀ կերնտրոնական ընտրական հանձնաժողովը «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է ի գիտություն:

	7. ԿՈՌՈՒՊՑԻԱՅԻ ԿԱՆԽԱՐԳԵԼՄԱՆ ՀԱՆՁՆԱԺՈՂՈՎ
	02.09.2025թ.

	
	№ 01/3371-2025

	Ի պատասխան Ձեր` 2025 թվականի օգոստոսի 27-ի N 01/10/5458-2025 գրության՝ տեղեկացնում եմ, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ Կոռուպցիայի կանխարգելման հանձնաժողովն առաջարկություններ և դիտողություններ չունի:
	Ընդունվել է ի գիտություն:

	8. ՀՀ ԿՐԹՈՒԹՅԱՆ ՏԵՍՉԱԿԱՆ ՄԱՐՄԻՆ
	03․09․2025թ․

	
	№ 01/02.1/836-2025

	[bookmark: _heading=h.z7ktunz563m1]Հայտնում եմ, որ Հայաստանի Հանրապետության կրթության տեսչական մարմինը «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ առաջարկություններ չունի։
	Ընդունվել է ի գիտություն:

	9. ՀՀ ՊԵՏԱԿԱՆ ՎԵՐԱՀՍԿՈՂԱԿԱՆ ԾԱՌԱՅՈՒԹՅՈՒՆ
	03․09․2025թ․

	
	№ Ե/1882-25

	         Ի պատասխան Ձեր՝ 2025 թվականի օգոստոսի 26-ի թիվ 01/10/5458-2025 գրության՝ հայտնում ենք, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ ՀՀ պետական վերահսկողական ծառայությունն առաջարկություններ և դիտողություններ չունի:
	Ընդունվել է ի գիտություն:

	10.  ՀՀ ԱԶԳԱՅԻՆ ԺՈՂՈՎԻ ԱՇԽԱՏԱԿԱԶՄ
	04․09․2025թ․

	
	№ 1/3579-2025

	«Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) 2-րդ կետի (ներառյալ ենթակետերը) և 4-րդ կետի ուսումնասիրության արդյունքում՝ հարկ է նկատել, որ նշված կետերը ձևակերպված են Նախագծի բնույթից տարբերվող խմբագրությամբ, օրինակ՝ Նախագծի 2-րդ կետում նշված է. « 1) (…) Կառավարությունը որոշում է` (…) կազմակերպությունների ղեկավարներին՝ (…) առաջնորդվել սույն որոշման հավելվածի պահանջներով»։
Նախագծում առկա իրավակարգավորումների որոշակիությունն ապահովելու նպատակով՝ առաջարկվում է Նախագծի վերոնշյալ կետերը խմբագրել և համապատասխանեցնել՝ Նախագծում նշված «Որոշում է՝ (…)» ձևակերպմանը:
Նախագծի վերաբերյալ այլ դիտարկումներ առկա չեն։
	Չի ընդունվել։
Նշված ձևաչափը լիովին համապատասխանում է ՀՀ կառավարության որոշումների ընդունման ընթացակարգին։ Մասնավորապես, նմանատիպ դեպքերում որոշման տեքստում «Հանձնարարում է» բառը չի օգտագործվում։


	11. ՀՀ ՄԻՋՈՒԿԱՅԻՆ  ԱՆՎՏԱՆԳՈՒԹՅԱՆ ԿԱՐԳԱՎՈՐՄԱՆ  ԿՈՄԻՏԵ
	04․09․2025թ․

	
	№ 01/04/1354-2025

	«Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ Միջուկային անվտանգության կարգավորման կոմիտեն (այսուհետ՝ Կոմիտե) հայտնում է, որ տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրումը ողջունելի և անհրաժեշտ նախաձեռնություն է։ Այն իր նպատակի ու բովանդակության առումով կարևոր է պետական կառավարման համակարգում տեղեկատվական անվտանգության, ռեսուրսների օգտագոծման արդյունավետության և հաշվետվողականության մակարդակի բարձրացման համար։
Միևնույն ժամանակ, հարկ ենք համարում գործնական տեսանկյունից արձանագրել, որ Նախագծում ամրագրված մի շարք դրույթներ ներկայիս պայմաններում Կոմիտեի համար իրագործելի չեն, մասնավորապես․
1. Ռեսուրսային սահմանափակումներ և բյուջեի անբավարարություն.
Նախագծի 2-րդ կետի 3-րդ ենթակետով սահմանված է, որ որոշման ուժի մեջ մտնելուց հետո ոչ ուշ, քան երեք ամսվա ընթացքում, կազմակերպությունները պարտավոր են ավարտել տեղեկատվական տեխնոլոգիաների ակտիվների ռեեստրի ներդրման աշխատանքները։
Միաժամանակ, Նախագծի Հավելվածի (այսուհետ՝ Հավելված) 3-րդ կետի համաձայն՝ «Ռեեստրը ձևավորվում է տվյալ կազմակերպության ղեկավարի համապատասխան որոշմամբ։ Նույն որոշմամբ սահմանվում են նաև Ռեեստրի վարման համար պատասխանատու ստորաբաժանումները կամ այդ ստորաբաժանման գործառույթները պայմանագրային հիմունքներով իրականացնող իրավաբանական անձին կամ անհատ ձեռնարկատիրոջը (այսուհետ՝ պատասխանատու ստորաբաժանում) և անձինք (այսուհետ՝ Ռեեստր վարող)։․․․»
Նշված ժամկետում ռեեստրի ներդրումը Կոմիտեի համար իրատեսական չէ, քանի որ Կոմիտեն չունի համապատասխան մարդկային և ֆինանսական ռեսուրսներ՝ կոմիտեի հաստիքացուցակում առկա չեն տեղեկատվական տեխնոլոգիաների գծով հաստիքներ, իսկ նման ծառայություն ձեռք բերելու համար Կոմիտեի բյուջեում համապատասխան ռեսուրսներ նախատեսված չեն։
2.    Լիցենզավորված ծրագրային ապահովման պահանջ.
Հավելվածի 14-րդ կետով սահմանված է, որ կեղծ կամ ոչ լիցենզավորված ծրագրային ապահովման հայտնաբերման դեպքում ռեեստր վարողը պարտավոր է անհապաղ, բայց ոչ ուշ, քան 24 ժամվա ընթացքում տեղեկացնել համապատասխան պատասխանատու ստորաբաժանման ղեկավարին՝ տվյալ ակտիվի օգտագործման դադարեցման, համակարգից հեռացման և իրավական հետևանքների գնահատման նպատակով։ Նման դեպքերը պետք է փաստաթղթավորվեն և ներկայացվեն Գործակալությանը՝ հաշվետվության տեսքով։
Հաշվի առնելով, որ ներկայումս Կոմիտեի կողմից օգտագործվող ՏՏ ակտիվների 95% ավելին չեն համապատասխանում նախագծում ներկայացված լիցենզավորման պահանջներին, (որի մասին ՀՀ բարձր տեխնոլոգիական արդյունաբերության նախարարությանը տեղեկացվել է Կոմիտեի №01/04/1898-2024 գրությամբ): Վերոնշյալ պահանջի կատարումը հանգեցնելու է Կոմիտեի բնականոն գործունեության խաթարմանը, կամ նշված կետի չկատարման դեպքում ուղղակիորեն բերելու է սույն Նախագծով նախատեսված դրույթների չկատարմանը։ 
Միևնույն ժամանակ ISO/IEC 27005  և հարակից տեղեկատվական անվտանգության ստանդարտների դրույթները սահմանում են այն միջոցները, որոնք պետք է կիրառվեն տեխնիկական անվտանգության նորմերի և ռիսկերի արդյունավետ ապահովման համար։ Սակայն ներկայումս Կոմիտեի տեխնիկական բազան՝ ներառյալ գործող օպերացիոն համակարգերն ու ծրագրային ապահովումը, չեն համապատասխանում այդ պահանջներին։ Արդյունքում, Կոմիտեի համակարգիչներում պահվող տվյալները հանդիսանում են ռիսկային, քանի որ չեն ստանում անհրաժեշտ անվտանգային թարմացումներ։
3.    Տեխնիկական պայմանների բացակայություն․
Հարկ ենք համարում նաև նշել, որ Կոմիտեի աշխատակիցների կողմից օգտագործվող գործող համակարգչային տեխնիկան չի համապատասխանում Նախագծում ներկայացված պահանջներին։ Ներկայումս Կոմիտեում առկա համակարգչային տեխնիկայի գերակշռող մասը աշխատում է  Windows 10 (32 bit) օպերացիոն համակարգով, որի կիրառությունը արդեն իսկ անհամատեղելի է արդի ծրագրերի համատեղ օգտագործմանը և Microsoft ընկերության կողմից չեն սպասարկվում, իսկ մյուս մասը Windows 10 (64 bit) շուտով դադարեցվելու է (Microsoft ընկերությունը ս․թ․ հոկտեմբերից պաշտոնապես դադարեցնում է սույն օպերացիոն համակարգի անվտանգային թարմացումների թողարկումը՝ support.microsoft.com)։ Սա փաստում է, որ օգտագործվող համակարգիչների օպերացիոն համակարգերում այլևս չեն իրականացվելու անվտանգային թարմացումներ։
Միաժամանակ, արդի օպերացիոն համակարգ (Windows 11) ներդնելը Կոմիտեի համակարգիչներում անհնար է, քանի որ համակարգիչները չեն համապատասխանում արդի օպերացիոն համակարգի տեխնիկական պահանջներին (պրոցեսոր, օպերացիոն հիշողություն և այլն)։
Այսպիսով, տեղեկատվական անվտանգության տեսանկյունից առկա է լուրջ խնդիր, քանի որ Կոմիտեում ներկայումս օգտագործվող համակարգչային տեխնիկայով հնարավոր չէ ապահովել բավարար տեղեկատվական անվտանգություն: Կից ներկայացվում են Կոմիտեի գույքագրման արդյունքները, որոնք ներկայացվել են ՀՀ բարձր տեխնոլոգիական արդյունաբերության նախարարությանը Կոմիտեի №01/04/1898-2024  գրությամբ։
Հարկ եմ համարում նաև նշել, որ վերջին 10 տարվա ընթացքում Կոմիտեն ՀՀ բյուջեի ֆինանսավորմամբ ոչ մի համակարգիչ և համակարգչային տեխնիկա, ինչպես նաև ոչ մի լիցենզավորված ծրագրային փաթեթ (Windows, MS Office, հակավիրուսային ծրագրեր և այլն) ձեռք չի բերել, իսկ նախկինում ձեռք բերված գույքը արդեն իսկ դուրս է գրվել Կոմիտեի բալանսից՝ ֆիզիկական և բարոյական մաշվածության պատճառով։
4․ Հավելվածի 3-րդ կետի համաձայն «կազմակերպության ղեկավարի համապատասխան որոշմամբ սահմանվում են Ռեեստրի վարման համար պատասխանատու ստորաբաժանումները կամ այդ ստորաբաժանման գործառույթները պայմանագրային հիմունքներով իրականացնող իրավաբանական անձին կամ անհատ ձեռնարկատիրոջը (այսուհետ՝ պատասխանատու ստորաբաժանում) և անձինք (այսուհետ՝ Ռեեստր վարող)», մինչդեռ Հավելվածի 14-րդ կետում նախատեսվում է տարանջատված ֆունկցիաներ Ռեեստր վարողի և ստորաբաժանման ղեկավարի միջև։ Առաջարկում ենք հստակեցնել։
Միևնույն ժամանակ Հավելվածի 25-րդ կետում հիշատակված «կազմակերպության տեղեկատվական անվտանգության պատասխանատու» եզրույթը և ֆունկցիաները հիշատակված/սահմանված  չեն Հավելվածի համապատասխան (I, II և III) գլուխներում։ Առաջարկում ենք հստակեցնել։
5․ Կոմիտեն առաջարկում է Նախագծում նախատեսել անցումային դրույթներ որոնք կապահովեն (մինչ Հավելվածի ողջ դրույթների իրականացումը ՀՀ պետական մարմիններում), «Հայաստանի տեղեկատվական համակարգերի գործակալություն» Հիմնադրամի հետ համատեղ, իրականացնել․
· Տեղեկատվական տեխնոլոգիաների ակտիվների գույքագրումից հետո խնդիրների վերլուծություն (ստանդարտներին չհամապատասխանող ՏՏ ակտիվների փոխարինում)՝ համաձայնեցնելով «Հայաստանի տեղեկատվական համակարգերի գործակալություն» Հիմնադրամի հետ,
· Վերլուծության հիման վրա ճանապարհային քարտեզի մշակում՝ նշելով ֆինանսավորման աղբյուրները և իրականացման ժամկետները՝ համաձայնեցնելով ՀՀ կառավարության հետ։
· Սույն Նախագծում կամ այլ իրավական ակտում ամրագրել դրույթ ՏՏ ակտիվների պարբերական թարմացման և համապատասխան ֆինանսավորման անհրաժեշտության վերաբերյալ,
· Համապատասխան կադրերի հավաքագրում և ուսուցում,
· Հավելվածի դրույթները տարածել պետական մարմնի վրա, միայն տվյալ պետական մարմնի համար կազմված ճանապարհային քարտեզի իրագործումից հետո։
6․ Միևնույն ժամանակ առաջարկում ենք, Հավելվածի 3-րդ կետում նախատեսվող ստորաբաժանման գործառույթները պայմանագրային հիմունքներով իրականացնել կենտրոնացված կարգով՝ մասնագիտացված կազմակերպության միջոցով, որը կնպաստի նշված գործընթացի արդյունավետ կազմակերպմանը և «փոքր» գերատեսչությունների դեպքում ֆինանսների արդյունավետ օգտագործմանը։
Միայն վերը նշված նախապայմանների ապահովման պարագայում հնարավոր կլինի արդյունավետ և անխափան կերպով իրականացնել ՏՏ ակտիվների Ռեեստրի ներդրումը՝ հասնելով նախագծի հիմնավորման մեջ նշված նպատակներին։
Առդիր
	1. Ընդունվել է գիտություն։
Ակնկալվում է, որ որոշմամբ սահմանված պահանջները յուրաքանչյուր կազմակերպություն կիրականացնի իրեն հատկացված մարդկային ռեսուրսների և բյուջետային միջոցների շրջանակներում։
2. Ընդունվել է ի գիտություն
Հավելվածի 14-րդ կետով նախատեսվում է կեղծ կամ ոչ լիցենզավորված ծրագրային ապահովման հայտնաբերման փաստի արձանագրում և դրա մասին համապատասխան ստորաբաժանմանը տեղեկացման պարտավորություն։ Նշված պահանջը նպատակ ունի ապահովել խնդիրների վերհանումը և փաստաթղթավորումը։ Խնդիրների լուծման հետագա գործընթացները կիրականացվեն ՀՀ բարձր տեխնոլոգիական արդյունաբերության նախարարության և Հանձնաժողովի կողմից, իսկ տեխնիկական և իրավական աջակցությունը կտրամադրվի նշված մարմինների սահմանված իրավասությունների շրջանակում։
3. Ընդունվել է ի գիտություն։
Նախագծի պահանջները չեն սահմանում կոնկրետ օպերացիոն համակարգի պարտադիր տարբերակ, այլ վերաբերում են այն սկզբունքին, որ օգտագործվող ծրագրային ապահովումը պետք է լինի լիցենզավորված և ապահովված արտադրողի կողմից թողարկվող անվտանգային թարմացումներով։ Տվյալ դեպքում Windows 10-ի սպասարկման դադարեցումը ինքնին փաստում է, որ առկա է անվտանգության ռիսկ։ Ռեեստրի ներդրումը նախատեսված է նման խնդիրների համակարգված բացահայտման և փաստաթղթավորման համար։ Ռեեստրի միջոցով հավաքագրվող տվյալները հնարավորություն կտան գնահատել առկա տեխնիկական միջոցների և ծրագրային ապահովման վիճակը։ Անհրաժեշտ բարելավումները, այդ թվում՝ ոչ արդի ՏՏ սարքավորումների շահագործումից դուրս բերումը և դրանց փոխարինումը, կիրականացվեն պետական բյուջեի շրջանակներում՝ ծառայությունների թվայնացման նպատակով նախատեսված միջոցների հաշվին։
4. Ընդունվել է։
«Հասկացություններ» գլխում ավելացվել է «Պատասխանատու ստորաբաժանման ղեկավարի» սահմանումը, որով հստակեցվել է տվյալ դերակատարի իրավասությունն ու գործառույթները։ Այսպիսով՝ Ռեեստր վարողի և պատասխանատու ստորաբաժանման ղեկավարի պարտականությունների տարանջատումը հստակեցված է։ Հավելվածի 26-րդ կետում կատարվել են անհրաժեշտ փոփոխությունները։
5. Չի ընդունվել
Որոշման դրույթներով նախատեսված է Հանձնաժողովի պատրաստակամությունը՝ աջակցելու Ռեեստրի ձևավորման և հետագա վարման գործընթացներում։ Ինչ վերաբերում է ՏՏ ակտիվների պարբերական թարմացմանը և ֆինանսավորման աղբյուրների սահմանմանը, ապա դա դուրս է սույն Նախագծի կարգավորման շրջանակից։
6. Չի ընդունվել։
ՏՏ ակտիվների գույքագրումը նախատեսվում է իրականացնել ապակենտրոնացված եղանակով՝ յուրաքանչյուր կազմակերպության մակարդակում։ Ապակենտրոնացված մոտեցումը ապահովում է Ռեեստրում ներառվող տվյալների ճշգրտությունն ու ամբողջականությունը, ինչպես նաև նվազեցնում է տեղեկատվության կենտրոնացված մշակման դեպքում առաջացող անվտանգային ռիսկերը։

	12.  ՀՀ ԲՆԱՊԱՀՊԱՆՈՒԹՅԱՆ ԵՎ ԸՆԴԵՐՔԻ ՏԵՍՉԱԿԱՆ ՄԱՐՄԻՆ
	04․09․2025թ․

	
	№ 01//7149-2025

	Ի պատասխան Ձեր` 2025 թվականի օգոստոսի 27-ի թիվ 01/10/5458-2025 գրության` հայտնում եմ, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ Բնապահպանության և ընդերքի տեսչական մարմինը առաջարկություններ և դիտողություններ չունի։
	Ընդունվել է ի գիտություն:

	13. ՀՀ ԿԱԴԱՍՏՐԻ ԿՈՄԻՏԵ 
	04․09․2025թ․

	
	№ ՍԹ/16634-2025

	Ի պատասխան Ձեր 2025 թվականի օգոստոսի 27-ի N 01/10/5458-2025 գրության` հայտնում ենք, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին»  ՀՀ կառավարության որոշման նախագծի վերաբերյալ առաջարկություններ և դիտողություններ չունենք։
	Ընդունվել է ի գիտություն:

	14.  ՀՀ ՀԱԿԱԿՈՌՈՒՊՑԻՈՆ ԿՈՄԻՏԵ

	05.09.2025թ․

	
	№Ե/7931-2025

	Ի պատասխան Ձեր՝ 2025 թվականի օգոստոսի 27-ի թիվ 01/10/5458-2025 գրության՝ հայտնում եմ, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ ՀՀ հակակոռուպցիոն կոմիտեն դիտողություններ և առաջարկություններ չունի։  
	Ընդունվել է ի գիտություն:

	15. ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	05.09.2025

	
	№  1111/47507-25

	Հայտնում ենք, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ ՀՀ արտաքին գործերի նախարարությունը դիտողություններ և առաջարկություններ չունի:
	Ընդունվել է ի գիտություն:

	16. ՀՀ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
 
	05.09.2025

	
	№ ՄՄ/35.1-Ղ4-2/4839-2025

	ՀՀ հանրային ծառայությունները կարգավորող հանձնաժողովը «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկություններ և դիտողություններ չունի։
	Ընդունվել է ի գիտություն:

	17.  ԵՐԵՎԱՆԻ ՔԱՂԱՔԱՊԵՏԱՐԱՆ

	05.09.2025

	
	№ 01/118489-25

	Ի պատասխան Ձեր՝ 2025 թվականի օգոստոսի 27-ի թիվ 01/10/5458-2025 գրության՝ ներկայացված «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծով առաջարկվում է հաստատել «Հանրային հատվածի կազմակերպությունների հաշվապահական հաշվառման մասին» օրենքի իմաստով հանրային հատվածի կազմակերպություններում և հարյուր տոկոս պետական մասնակցությամբ ընկերություններում տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը։
Այս առումով, հայտնում ենք, որ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
Նույն հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
«Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է։
Նույն օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հաշվի առնելով վերոշարադրյալը՝ հայտնում  ենք, որ Նախագծի նախաբանում բացակայում են Սահմանադրության 6-րդ հոդվածի 2-րդ մասով սահմանված այն լիազորող նորմերը, որոնք իրավասություն են վերապահում Հայաստանի Հանրապետության կառավարությանը՝ ընդունելու հիշյալ իրավական ակտը:
Ուստի, նկատի ունենալով նշվածը, հայտնում ենք, որ Նախագծի վերաբերյալ կարծիք կներկայացվի միայն Նախագիծը՝ համապատասխան իրավական ակտի ընդունման համար հիմք հանդիսացող լիազորող նորմի նշմամբ, Երևանի քաղաքապետարան ներկայացնելուց հետո:
	Ընդունվել է։
Փոփոխություն է կատարվել «Կիբեռանվտանգության մասին» օրենքի նախագծում։ Օրենքի նախագծի 7-րդ հոդվածի 8-րդ մասում  կատարվել է լրամշակում, որով սահմանվել է լիազորող նորմը։

	18. ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅՈՒՆ

	05.09.2025

	
	№  1/06.1.1/9967

	Ի պատասխան Ձեր 2025 թվականի օգոստոսի 27-ի N01/10/5458 գրության՝ հայտնում եմ, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և առարկություններ չունի։
	Ընդունվել է ի գիտություն:

	19. ՀՀ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ

	05.09.2025

	
	№ /20083-2025

	Ի պատասխան Ձեր՝ սույն թվականի օգոստոսի 27-ի N01/10/5458-2025 գրության՝ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» Կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1. Նախագծի նույն բաժնում, 4-րդ կետից հետո, առաջարկում ենք ավելացնել նոր կետ հետևյալ բովանդակությամբ․
«Սույն կարգով սահմանված պահանջների կատարման ապահովման համար պատասխանատու են սույն կարգի 1-ին կետում նշված կազմակերպությունները։ ՏՏ ակտիվների ռեեստրի ներդրումը իրականացվում է փուլային եղանակով․
ա) սույն կարգի ուժի մեջ մտնելուց հետո առաջին տարվա ընթացքում կազմակերպությունների կողմից պետք է ապահովվի հիմնական ՏՏ ակտիվների՝ սերվերների, ցանցային սարքավորումների, օպերացիոն համակարգերի և հիմնական ծրագրային ապահովումների գույքագրումն ու գրանցումը Ռեեստրում,
բ) երկրորդ տարվա ընթացքում կազմակերպությունների կողմից պետք է ապահովվի մնացած ՏՏ ակտիվների՝ աշխատակայանների, տվյալների կրիչների, հավելվածների, կայքերի, տվյալների բազաների և այլ ակտիվների ներառումը Ռեեստրում»:
2. Նախագծի հավելվածի 3-րդ բաժնի 30-րդ կետում («ՏՏ ակտիվների ռեեստրի տեղեկատվական անվտանգության ապահովումը») սահմանվում է տարեկան աուդիտի իրականացումը, սակայն Նախագծում բացակայում է աուդիտի արդյունքների կիրառելիության հստակեցումը, որն անհրաժեշտ է վերահսկողական գործառույթների արդյունավետության բարձրացման համար։ Ուստի, առաջարկում ենք ամրագրել դրույթ, ըստ որի՝ աուդիտի արդյունքում բացահայտված թերությունների չվերացման դեպքում Գործակալությունը կարող է դիմել վերահսկող մարմիններին՝ համապատասխան միջոցներ կիրառելու համար։
3. Նախագծի 31-րդ կետի 5-րդ ենթակետը («Այլ ակտիվներ») ունի հստակեցման կարիք, մասնավորապես, որպես օրինակ, անհրաժեշտ է նշել, թե ինչպիսի ակտիվներ կարելի է ներառել։
4. Նախագծի հավելվածի 1-ին բաժնում («Ընդհանուր դրույթներ») սահմանվում են կիրառվող ստանդարտները (ISO/IEC 27001 և ISO/IEC 27005)։ Միջազգային համադրելիության ապահովումը կարևոր է ՏՏ ակտիվների կառավարման միասնական քաղաքականության ձևավորման համար։ Առաջարկում ենք, որ Նախագծում նախատեսվի նաև ԵՄ և ՏՀԶԿ (OECD) երկրների լավագույն փորձի ուսումնասիրության և կիրառման հնարավորությունը՝ ISO/IEC ստանդարտների հետ համատեղ։
	1. Չի ընդունվել
Պատասխանատու սահմանելու անհրաժեշտություն չկա, քանի որ նման պահանջ արդեն իսկ սահմանված է որոշման նախագծի 2-րդ կետում։
ա) Չի ընդունվել
Ռեեստրի ներդրման համար Հանձնաժողովի կողմից տրամադրվելու է գույքագրման համար նախատեսված գործիքակազմ, որը կտրամադրի տեղեկատվությունը ինքնաշխատ (Auto) եղանակով՝ ներառյալ ՏՏ ակտիվների՝ աշխատակայանների, սերվերների, ցանցային սարքավորումների, օպերացիոն համակարգերի և հիմնական ծրագրային ապահովումների վերաբերյալ, ապա փուլային ներդրման անհրաժեշտություն չի առաջանում։ Մնացած ՏՏ ակտիվների վերաբերյալ տեղեկատվությունը պետք է լրացվի ձեռքով՝ գործիքակազմում ձևավորված օրինակների հիման վրա։
2. Ընդունվել է մասամբ
Նախատեսվել է կարգապահական պատասխանատվություն սահմանող նոր դրույթ։ Միաժամանակ, պատասխանատվության և վերահսկողության մեխանիզմները նախատեսված են «Տեղեկատվական համակարգերի կարգավորող մարմնի մասին», «Կիբեռանվտանգության մասին» օրենքների նախագծերի փաթեթում։
3. Ընդունվել է ի գիտություն
Այլ ակտիվները ներառում են այնպիսի ակտիվներ, որոնք չեն դասակարգվում սարքավորումների, ծրագրային ապահովման, տվյալների կամ օգտատերերի խմբերում, սակայն ունեն գործառնական կամ տեղեկատվական անվտանգության նշանակություն։ Օրինակներ կարող են լինել՝ card reader, USB HUB և այլն։
4. Չի ընդունվել։
ԵՄ և ՏՀԶԿ երկրների կիրառվող մոտեցումների հիմքում արդեն իսկ ընկած են ISO/IEC ստանդարտները, և նախագծով նախատեսված հղումները ապահովում են միջազգային համադրելիություն։

	20.  ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ և ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	08․09․2025թ․

	
	№ ԴԽ//30548-2025 

	Հայտնում ենք, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը առաջարկություններ և դիտողություններ չունի։
	Ընդունվել է ի գիտություն:

	21.  ՀՀ ՎԻՃԱԿԱԳՐԱԿԱՆ ԿՈՄԻՏԵ


	08․09․2025թ․

	
	№ ՎԿ/3-01/3207-2025


	Ի պատասխան Ձեր 27.08.2025թ.-ի թիվ 01/10/5458-2025 գրության՝ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, սույնով տեղեկացվում է Ձեզ հետևյալը.
1. Նախագծի 2-րդ կետի 3)-րդ ենթակետով սահմանվում է տեղեկատվական տեխնոլոգիաների (այսուհետ՝ ՏՏ) ակտիվների ռեեստրի պետական մարմիններում ներդրման համար Նախագծի հաստատումից հետո «երեք ամսյա» ժամկետ: Նշված ժամկետում ՏՏ ակտիվների ամբողջական գույքագրման և ռեեստրի ստեղծման աշխատանքների իրականացումը չափազանց ռիսկային են՝ պայմանավորված դրանց ենթակառուցվածքների ծավալով և բազմազանությամբ, ուստի առաջարկվում է վերոնշյալ ենթակետում «երեք» բառը փոխարինել «վեց» բառով:
2. Նախագծի 3-րդ կետի 1)-ին և 2)-րդ ենթակետերով նախատեսվող վերապատրաստման, ուղեցույցների մշակման ու տրամադրման դրույթներում ներկայացված չեն դրանց իրականացման ժամկետները, ուստի անհրաժեշտ է սահմանել սույն միջոցառման իրականացման ժամկետները, հաշվի առնելով կետ 1-ում առաջարկված ժամանակահատվածը:
3. Նախագծի Հավելվածի 4-րդ կետում նշված «…յուրաքանչյուր ակտիվի ձեռքբերման, փոփոխման, օտարման դեպքում՝» բառերից հետո «անհապաղ» բառն առաջարկվում է հստակեցնել և փոխել, օրինակ՝ «5 աշխատանքային օրվա ընթացքում» բառերով:
4. Նախագծի Հավելվածի 7-րդ կետում նշվում է, որ «ՏՏ ակտիվների հավաքագրումը և Ռեեստրում տվյալների լրացումն իրականացվելու է ավտոմատացված՝ Գործակալության կողմից առաջարկվող գործիքակազմով»: Սույն նախաձեռնությամբ առաջարկվող գործիքակազմը պետք է բացի MS Windows սերվեր օպերացիոն համակարգից ունենա նաև Linux-ի (open source) և Android սարքավորումների վրա տեղակայման հնարավորություն:
5. Նախագծի Հավելվածում առաջարկվում է նախատեսել նոր դրույթ, առ այն, որ պետական մարմիններում ապահովել կեղծ կամ ոչ լիցենզավորված ծրագրային ապահովումների փոխարինումը լիցենզավորված ծրագրային ապահովումներով, որից հետո միայն անդրադառնալ Նախագծի Հավելվածի 14-րդ կետում նշված կեղծ կամ ոչ լիցենզավորված ծրագրային ապահովման հայտնաբերման և դրանց օգտագործման դադարեցման, համակարգից հեռացման գործընթացին՝ սահմանված ձևաչափով:
	1. Չի ընդունվել
Ռեեստրի ներդրման համար Հանձնաժողովի կողմից տրամադրվելու է գույքագրման համար նախատեսված գործիքակազմ, որը կտրամադրի տեղեկատվությունը ինքնաշխատ (Auto) եղանակով,  ինչը հնարավորություն կտա ապահովել նախատեսված աշխատանքների իրականացումը սահմանված երեք ամսվա ընթացքում։
2. Չի ընդունվել
Հանձնաժողովի  կողմից ուղեցույցերի և անհրաժեշտ աջակցության տրամադրումը կիրականացվի կազմակերպությունների կողմից նման պահանջի ներկայացման դեպքում։
3. Չի ընդունվել։
Ռեեստրի տվյալների արդիականությունն ու ամբողջականությունը ապահովելու համար դրանց թարմացումը պետք է իրականացվի անհապաղ։ Ժամկետի հստակ սահմանումը (օր.՝ 5 աշխատանքային օր) կարող է հանգեցնել տվյալների թերի լինելուն և Ռեեստրի ամբողջականության խախտմանը։
4. Ընդունվել է ի գիտություն
Նախագծով նախատեսվող գործիքակազմի սերվերային մասը ենթակա է տեղակայման Microsoft Windows օպերացիոն համակարգի վրա, սակայն այն ապահովում է ՏՏ ակտիվների հավաքագրում և տվյալների գրանցում տարբեր սարքավորումներից՝ ներառյալ PC, Mac, Linux և FreeBSD համակարգեր, ինչպես նաև դրանց ծրագրային ապահովումը։
5. Չի ընդունվել։
Նախագծի 14-րդ կետով նախատեսվում է կեղծ կամ ոչ լիցենզավորված ծրագրային ապահովման դեպքերի հայտնաբերման և փաստաթղթավորման պահանջը։ Նշված դրույթը ծառայում է խնդիրների վերհանման և դրանց մասին տեղեկացման նպատակին։

	№ ԱԹ/ԳԽ-2/24997-2025

	Ներկայացնում եմ Աշխատանքի և սոցիալական հարցերի նախարարության կարծիքը՝ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ։
«Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ստորև ներկայացվում է հետևյալ առաջարկությունները․
1. Նախագծում հղում է արվում ISO 27001 «ՏՏ Անվտանգության ապահովման մեխանիզմներ, Տեղեկատվական անվտանգության կառավարման համակարգեր, Պահանջներ» ստանդարտի պահանջներին, սակայն չկա հստակեցում, թե ակտիվների ռեեստրի վարման գործընթացում ստանդարտի կոնկրետ որ պահանջներն են պարտադիր պահպանման համար։ Այս համատեքստում առաջարկում է ամբողջովին առաջնորդվել վերոնշյալ ստանդարտի պահանջներով՝ ներառելով ոչ միայն տեղեկատվական տեխնոլոգիաների ակտիվների ռեեստրի վարմանը վերաբերելի պահանջները, այլև ողջ տեղեկատվական անվտանգության կառավարման համակարգին վերաբերելի կետերը։
2. Նախագծում չկա հստակ նկարագրություն առ այն, թե ինչ կապ է ունենալու ռեեստրը կազմակերպության ընդհանուր տեղեկատվական անվտանգության կառավարման համակարգի հետ։
3. Սահմանված չեն կազմակերպության բարձր ղեկավարության պարտավորությունները, օրինակ՝ քաղաքականությունների հաստատում, ռեսուրսների տրամադրում, դերերի և պատասխանատվությունների հստակեցում և այլն։
4. Ակտիվների կարևորության գնահատումը նախատեսվում է իրականացնել CIA մեթոդով, սակայն անհրաժեշտ է ապահովել նաև ռիսկերի համալիր գնահատում և ռիսկերի նվազեցման պլան (Risk Treatment Plan)` սպառնալիքների, խոցելիությունների, հավանականության ու ազդեցության հաշվառմամբ։ Նախագծում այդ գործընթացին առնչվող որևէ հստակություն չկա։
5. Նախագծով նախատեսվում է վերապատրաստման կազմակերպում, սակայն նշված չեն համակարգված ծրագրերը և դրանց արդյունավետության չափման մեխանիզմները։
6. Նախագծով սահմանված է աուդիտի պահանջ՝ տարեկան 1 անգամ, սակայն սահմանված չէ ներքին աուդիտների, մոնիթորինգի ու չափիչների համակարգված շրջանակը։
7. Նախագծով սահմանված չէ շարունակական բարելավման մեխանիզմ՝ պարբերական վերանայումներով և բարելավման ծրագրերով։
8. Սահմանված է միջադեպերի արձագանքման և փաստաթղթավորման պահանջ, սակայն անդրադարձ չկա անհամապատասխանությունների և ուղղիչ գործողությունների կառավարման խնդիրներին։
	1. Ընդունվել է ի գիտություն
Նախագծով սահմանվում է միայն ՏՏ ակտիվների ռեեստրի վարման կարգը՝ ISO/IEC 27001-ի այն վերահսկումներին համապատասխան, որոնք առնչվում են ակտիվների հաշվառմանը։ Ամբողջական ՏԱԿՀ-ի կիրառումը ներկայումս նպատակահարմար չէ, սակայն Ռեեստրի գործարկումը հիմք կհանդիսանա դրա հետագա ներդրման համար։
2. Ընդունվել է ի գիտություն
ՏՏ ակտիվների ռեեստրն հանդիսանում է կազմակերպության ՏԱԿՀ-ի գործառնական բաղադրիչ․ այն ապահովում է ISO/IEC 27001-ի ակտիվների կառավարման վերահսկումների իրականացումը, CIA գնահատման հիմքով ռիսկերի կառավարումը և Ռեեստրի տվյալների ինտեգրումը ISMS գործընթացներում՝ աջակցելով արդյունավետ վերահսկողությանն ու համապատասխանության ապահովմանը։ Ռեեստրի տվյալները ծառայում են որպես նախնական մուտքային ինֆորմացիա ՏԱԿՀ-ի այլ բաղադրիչների համար։ Այսպիսով, Ռեեստրի ներդրումը ապահովում է ՏԱԿՀ-ի արդյունավետ իրականացումը՝ ստեղծելով անհրաժեշտ փաստաթղթային հիմք ISO/IEC 27001-ի մնացած պահանջների գործնական կիրառման համար։
3. Ընդունվել է ի գիտություն
Ընդհանուր քաղաքականությունը իրականացվում է կազմակերպության կողմից՝ իր լիազորությունների շրջանակում։ Առանձին դերերի բաշխման կարգավորումներ նախատեսված են Նախագծի Հավելվածի 8-րդ, 14-րդ և 26-րդ կետերով։
4. Ընդունվել է ի գիտություն
Նախագծով CIA մեթոդով գնահատումը սահմանվում է որպես նվազագույն պահանջ՝ ակտիվների առաջնային դասակարգման համար։ Ռիսկերի համալիր գնահատումն ու դրանց նվազեցման պլանի ձևավորումը կիրականացվի ռիսկերի կառավարման առանձին մեթոդաբանությամբ, որը կհաստատվի և կհամապատասխանի «Կիբեռանվտանգության մասին» նախագծի պահանջներին, ներառելով սպառնալիքների, խոցելիությունների և հավանականության հաշվառում, ինչպես նաև կազմակերպության ներքին կանոնակարգերին ներկայացվող պահանջները։
5. Ընդունվել է ի գիտություն
Նախագծով նախատեսված յուրաքանչյուր վերապատրաստում կիրականացվի նախապես սահմանված ծրագրի շրջանակներում, որտեղ կընդգրկվեն բովանդակային թեմաները, ուսուցման ձևաչափը և գնահատման չափանիշները։ Վերջիններիս հիման վրա կապահովվի վերապատրաստումների արդյունավետության չափում և հաշվետվողականություն։
6. Ընդունվել է ի գիտություն
Նախագծով նախատեսվող աուդիտը վերաբերում է միայն Ռեեստրում ներառված տվյալների ամբողջականության և ճշգրտության ստուգմանը։ Ներքին աուդիտների ու մոնիթորինգի պահանջները կընդգրկվեն կազմակերպության տեղեկատվական անվտանգության կառավարման համակարգում (ՏԱՀԿ), իսկ սույն նախագծով սահմանվում է միայն ակտիվների գույքագրման գործընթացի վերահսկողությունը։
7. Ընդունվել է ի գիտություն
Ռեեստրի նպատակը կազմակերպության ՏՏ ակտիվների վերաբերյալ առավելագույն չափով ճշտգրիտ և ամբողջական տեղեկատվության ապահովումն է։
8. Ընդունվել է ի գիտություն
Նախագծով նախատեսված է Ռեեստրի անվտանգության աուդիտների անցկացում առնվազն տարեկան մեկ անգամ։ Աուդիտի արդյունքների հիման վրա ձևավորվող անհամապատասխանությունները և դրանց շտկման ուղղված միջոցառումները կառավարվելու են նույն գործընթացի շրջանակում։

	23.  ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄԻՆ

	08․09․2025թ․

	
	№ //11443-2025

	Հայտնում եմ, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին»  Կառավարության որոշման նախագծի վերաբերյալ առաջարկություններ ու առարկություններ չկան։
	Ընդունվել է ի գիտություն:

	24. ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
	08․09․2025թ․

	
	№ ԱԱ/19/29679-2025

	Տեղեկացնում եմ, որ Առողջապահության նախարարությունը «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման և ՀՀ կառավարության 2021 թվականի փետրվարի 25-ի թիվ 252-Լ որոշման նախագծերի վերաբերյալ դիտողություն և առաջարկություն չունի։
	Ընդունվել է ի գիտություն:

	25. ՀՀ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ 
	08․09․2025թ․

	
	№ 01/3-4/54710-2025

	ՀՀ պետական եկամուտների կոմիտեն քննարկել է «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է ի գիտություն:

	26. ՀՀ ՆԱԽԱԳԱՀԻ ԱՇԽԱՏԱԿԱԶՄ

	08․09․2025․թ․

	
	№ ԱՂ-745-2025

	Ի պատասխան սույն թվականի օգոստոսի 26-ի թիվ 01/10/5458-2025 Ձեր գրության՝ հայտնում ենք, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	Ընդունվել է ի գիտություն:

	27.  ՀՀ ՔԱՂԱՔԱՇԻՆՈՒԹՅԱՆ ԿՈՄԻՏԵ
	08․09․2025․թ․

	
	№ 01/18/14427-2025

	«Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:
	Ընդունվել է ի գիտություն:

	28.  ՀՀ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ

	09․09․2025․թ․

	
	№ ՊՆ/510/10510-2025

	2025 թվականի օգոստոսի 27-ի Ձեր N 01/10/5458-2024 գրության առնչությամբ հայտնում եմ, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	29.  ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	09․09․2025․թ․

	
	№ /30.2/39987-2025

	Արդարադատության նախարարությունն ուսումնասիրել է «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ դիտարկումները.
1. Նախագիծը չի պարունակում նշում իրավական ակտի բնույթի մասին: Մինչդեռ, «Նորմատիվ իրավական ակտերի մասին» օրենքի 11-րդ հոդվածի 1-ին մասի 4-րդ կետի ուժով նորմատիվ իրավական ակտի վավերապայման է նաև դրա բնույթի մասին նշումը: Իսկ նույն օրենքի 19-րդ հոդվածի 2-րդ մասի համաձայն՝ նորմատիվ իրավական ակտի հերթական համարից անմիջապես հետո իրավական ակտում իրավական ակտն ընդունող մարմինը «Ն» (նորմատիվ) տառով նշում է կատարում դրա նորմատիվ բնույթի մասին: Այլ իրավական ակտերում ակտի բնույթի մասին նշումը կատարվում է «Ա» տառով՝ անհատական իրավական ակտի դեպքում, «Լ» տառով՝ ներքին (լոկալ) իրավական ակտի դեպքում:
2. Նախագծի նախաբանում որպես դրա ընդունման համար լիազորող նորմ է դիտարկվել Սահմանադրության 146-րդ հոդվածը: Մինչդեռ, Սահմանադրության 6-րդ հոդվածի 2-րդ կետի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Բացի այդ, «Նորմատիվ իրավական ակտերի մասին» օրենքի 13-րդ հոդվածի 1-ին մասով սահմանվում է, որ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Նշված դրույթների համատեքստում դիտարկելով Նախագիծը՝ հարկ է հաշվի առնել, որ հիմք ընդունելով դրա կարգավորման առարկան, ինչպես նաև դրույթների ընդհանուր բովանդակությունը, դրանով կարգավորվում են ենթաօրենսդրական նորմատիվ իրավական ակտով կարգավորման ենթակա հարաբերություններ, ուստի, կարելի է արձանագրել, որ այն իր բնույթով նորմատիվ է։ Հետևաբար, Սահմանադրության 6-րդ հոդվածի 2-րդ մասի, ինչպես նաև «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջների հաշվառմամբ անհրաժեշտ է Նախագծի նախաբանը խմբագրել՝ նախատեսելով իրավական հիմք հանդիսացող՝ օրենսդրական իրավական ակտի հոդվածով կամ դրա մասով սահմանված այնպիսի լիազորող նորմ, որում նշված կլինի Կառավարության կողմից խնդրո առարկա հարաբերությունների կարգավորումից բխող՝ տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու լիազորությունը, որպիսի պայմաններում նախատեսվող ենթաօրենսդրական ակտի լիազորող նորմը կհամապատասխանի սահմանադրորեն ամրագրված որոշակիության սկզբունքին և ընդունված իրավական ակտը հնարավոր կլինի գնահատել որպես իրավաչափ։ Բացի այդ, Նախագծի նախաբանով լիազորող նորմերի շրջանակում վկայակոչված է Հայաստանի տեղեկատվական համակարգերի կառավարման խորհրդի 2024 թվականի սեպտեմբերի 27-ի թիվ ԽԱ/10-2024 արձանագրային որոշումը, որի կապակցությամբ հարկ է նկատել հետևյալը" Սահմանադրության 6-րդ հոդվածի 2-րդ մասի, ինչպես նաև «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթների համակարգային վերլուծությունից հետևում է, որ ենթաօրենսդրական նորմատիվ իրավական ակտի նախագծի նախաբանը, բացի օրենսդրական ակտի հոդվածից կամ մասից, որը հանդիսանում է տվյալ իրավական ակտի ընդունման լիազորող նորմ, այլ նշումներ չի կարող պարունակել: Նախագծի նախաբանում արձանագրային որոշման վկայակոչումը կարող է խնդրահարույց լինել նաև իրավական որոշակիության տեսանկյունից: Մասնավորապես, լիազորող նորմի իրավական որոշակիությունը ենթադրում է նորմատիվ իրավական ակտերի ընդունման հիմքերի հստակություն և կանխատեսելիություն բոլոր սուբյեկտների համար: Մինչդեռ, արձանագրային որոշումը, լինելով ներքին կազմակերպչական կամ գործառնական բնույթի փաստաթուղթ, չի հանդիսանում նորմատիվ իրավական ակտ և, հետևաբար, չի կարող ծառայել որպես լիազորող նորմ ենթաօրենսդրական նորմատիվ իրավական ակտի ընդունման համար։ Հաշվի առնելով վերոգրյալը՝ առաջարկվում է նշված արձանագրային որոշման մասին հիշատակումը կատարել Նախագծի հիմնավորման մեջ՝ Նախագծի նախաբանը չծանրաբեռնելով իրավական նորմերի հղումներ չհանդիսացող ավելորդ տեղեկատվությամբ։ 
3. Նախագծի 3-րդ կետում նշվում է հետևյալը․ «Առաջարկել «Հայաստանի տեղեկատվական համակարգերի գործակալություն» Հիմնադրամին՝
1) Սույն որոշման հավելվածի 1-ին կետում նշված կազմակերպությունների համապատասխան աշխատակիցների համար, ըստ անհրաժեշտության, կազմակերպել վերապատրաստման և իրազեկման միջոցառումներ,»: Հարկ է նկատել, որ նշված դրույթում օգտագործված է «առաջարկել» բառը, ընդ որում՝ հնարավորություն է տրվում վերապատրաստման և իրազեկման միջոցառումները կազմակերպել ըստ անհրաժեշտության, ինչը «Հայաստանի տեղեկատվական համակարգերի գործակալությանը» վերապահված նշված գործառույթները դարձնում է իրավական տեսանկյունից պարտադիր ուժ չունեցող: Այս առումով «Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին կետը սահմանում է, որ նորմատիվ իրավական ակտը Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար: Հաշվի առնելով, որ Նախագիծն ինքնին նորմատիվ բնույթ ունեցող իրավական ակտ է, նշվածը ենթադրում է որոշակի պարտադիր կատարման ենթակա գործողություններ, համապատասխան իրավական հետևանքներ, ինչպես նաև կիրառելիություն և կիրառման նկատմամբ անհրաժեշտության դեպքում վերահսկելիություն: Մինչդեռ, ստացվում է՝ վերապատրաստման և իրազեկման միջոցառումների կազմակերպման հարցը թողնվել է «Հայաստանի տեղեկատվական համակարգերի գործակալության» լայն հայեցողությանը:
4. Նախագծի 4-րդ կետի համաձայն՝ սույն որոշման հավելվածի 1-ին կետում նշված հանրային հատվածի կազմակերպությունների ղեկավարներին՝ ապահովել իրենց ենթակայության տակ գտնվող պետական ոչ առևտրային կազմակերպություններում և հարյուր տոկոս պետական մասնակցությամբ ընկերություններում սույն որոշմամբ հավելվածի պահանջների կատարումը։
Առաջարկում ենք հստակեցնել՝ ինչ ժամկետներում պետք է կատարվի նշված պահանջների ապահովումը և ինչ մեխանիզմով պետք է վերահսկվի կատարումը։
5. Նախագծին կից ներկայացված Հավելվածի 2-րդ կետով սահմանվում են Հավելվածում կիրառվող հասկացությունների շրջանակը, այդ թվում՝ «կարևոր ակտիվներ» և «կրիտիկական ակտիվներ» և դրանց գնահատման մեթոդաբանությունը, մասնավորապես՝ «կարևոր ակտիվներ»-ի պարագայում յուրաքանչյուր չափորոշիչ գնահատվում է 1-ից 3 բալով։ Միավորների գումարը կարող է կազմել 3-ից մինչև 9: Կարևոր են համարվում այն ակտիվները, որոնք ստացել են 5-ից 7 միավոր ընդհանուր գնահատական: Իսկ «կրիտիկական ակտիվներ»-ի պարագայում՝ յուրաքանչյուր չափորոշիչի գնահատմամբ 1-ից 3 բալով: Միավորների գումարը կարող է կազմել 3-ից մինչև 9: Կրիտիկական են համարվում այն ակտիվները, որոնք ստացել են 8-ից 9 միավորի գնահատում, այսինքն՝ ունեն ամենաբարձր արժեք երկուսից երեք չափորոշիչներով: Տվյալ պարագայում պարզ չէ՝ ակտիվների գնահատման մեթոդաբանության հիմքում ինչ չափորոշիչներ են դրվել:
6. Նախագծին կից ներկայացված հավելվածի 2-րդ կետի 6-րդ ենթակետով սահմանվում է հետևյալը. «(...) Ռեեստր վարողը պարտավոր է տեղեկատվություն ստանալ ակտիվների տնօրինողներից, ներգրավել մասնագիտական թիմեր ըստ անհրաժեշտության, իրականացնել տվյալների ձևաչափային համապատասխանեցում հաստատված և պահանջներին ապահովել պարբերական համագործակցություն «Հայաստանի տեղեկատվական համակարգերի գործակալություն» Հիմնադրամի (այսուհետ՝ Գործակալություն) հետ: Վերոնշյալ դրույթը սահմանում է ռեեստր վարողի պարտավորությունը՝ ակտիվների տնօրինողներից տեղեկատվություն ստանալու հարցում: Միևնույն ժամանակ, հարկ է նկատել, որ ակտիվների տնօրինողների համար տեղեկատվության տրամադրման հանդիպակաց պարտավորություն սահմանված չէ։ Տվյալ դեպքում պարզ չէ ռեեստր վարողի պարտավորությունը ակտիվների տնօրինողներից տեղեկատվություն ստանալու մասով, եթե տեղեկատվություն տրամադրելու պահանջը սահմանված չէ ակտիվների տնօրինողների պարագայում՝ հաշվի առնելով, որ ակտիվներ տնօրինողը, օրինակ, կարող է ուղղակի մերժել տեղեկատվության տրամադրումը: Ուստի, առաջարկում ենք Նախագծում հստակ ամրագրել ակտիվների տնօրինողների կողմից համապատասխան տեղեկատվության տրամադրման պարտականությունը՝ ապահովելու տեղեկատվության տրամադրման պատշաճ, համակարգված և արդյունավետ ընթացակարգ: Բացի այդ, նշված կետի «տվյալների թերի կամ ոչ ժամանակին ներկայացման դեպքերում» ձևակերպումը առաջարկում ենք վերաշարադրել հետևյալ կերպ. «տվյալների թերի, սխալ կամ ոչ ժամանակին ներկայացման, ինչպես նաև տվյալները բացակայելու» բառերով։
7. Նախագծին կից ներկայացված հավելվածի 3-րդ կետով սահմանվում է հետևյալը" «Ռեեստրը ձևավորվում է տվյալ կազմակերպության ղեկավարի համապատասխան որոշմամբ: Նույն որոշմամբ սահմանվում են նաև Ռեեստրի վարման համար պատասխանատու ստորաբաժանումները կամ այդ ստորաբաժանման գործառույթները պայմանագրային հիմունքներով իրականացնող իրավաբանական անձին կամ անհատ ձեռնարկատիրոջը (այսուհետ՝ պատասխանատու ստորաբաժանում) և անձինք (այսուհետ՝ Ռեեստր վարող)։ (...)»: Հարկ է նկատել, որ նշված դրույթով սահմանվում են պատասխանատու ստորաբաժանման հնարավոր սուբյեկտները, այդ թվում՝ պայմանագրային հիմունքներով համապատասխան գործառույթներ իրականացնող իրավաբանական անձինք կամ անհատ ձեռնարկատերերը: Նշվածի համատեքստում պարզ չէ՝ ինչու ֆիզիկական անձինք նույնպես ընդգրկված չեն պայմանագրային հիմունքներով համապատասխան գործառույթներ իրականացնող սուբյեկտների կազմում: Այս առումով, առաջարկում ենք վերը նշված կետը վերաձևակերպել և ֆիզիկական անձանց նույնպես դիտարկել պատասխանատու ստորաբաժանման գործառույթները պայմանագրային հիմունքներով իրականացնող սուբյեկտ:
Բացի այդ, Նախագծին կից ներկայացված հավելվածի 3-րդ կետում Ռեեստր վարող են հանդիսանում ֆիզիկական անձինք, իսկ Նախագծին կից ներկայացված հավելվածի 2-րդ կետի 6-րդ ենթակետի բովանդակային տրամաբանությունից հետևում է, որ Ռեեստր վարող է հանդիսանում ինչպես կազմակերպության կողմից նշանակված աշխատակիցը, այնպես էլ ստորաբաժանումը, որը պատասխանատու է ՏՏ ակտիվների ռեեստրի տվյալների հավաքագրման, լրացման, վարման, թարմացման, ճշգրտության և վավերականության ապահովման համար: Անհրաժեշտ է բացառել նշված կետերի միջև առկա անհամապատասխանությունը:
8. Նախագծին կից ներկայացված հավելվածի 7-րդ կետով սահմանվում է, որ ռեեստրում տվյալների լրացումն իրականացվում է ավտոմատացված՝ «Հայաստանի տեղեկատվական համակարգերի գործակալություն» (այսուհետ՝ Գործակալություն) Հիմնադրամի կողմից առաջարկվող գործիքակազմով։ Նշված դրույթի համատեքստում անհրաժեշտ է ընդգծել, որ ավտոմատացված համակարգի կիրառումը ենթադրում է տեխնիկական հնարավորության առկայություն, որով պայմանավորված՝ առաջարկվում է սույն կետը վերաշարադրել հետևյալ բովանդակությամբ՝ «Ռեեստրում տվյալների լրացումը տեխնիկական հնարավորության առկայության դեպքում իրականացվում է ավտոմատացված՝ Գործակալության կողմից առաջարկվող գործիքակազմով»:
9. Նախագծին կից ներկայացված հավելվածի 31-րդ կետի «Ռեեստրում ներառվող նվազագույն տեղեկատվությունն է» ձևակերպումն առաջարկվում է փոխարինել «Ռեեստրում պարտադիր ներառման ենթակա նվազագույն տեղեկատվությունն է» ձևակերպմամբ։
Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	1. Ընդունվել է։
Կատարվել է անհրաժեշտ խմբագրում։
2. Ընդունվել է։
Փոփոխություն է կատարվել «Կիբեռանվտանգության մասին» օրենքի նախագծում։ Օրենքի նախագծի 7-րդ հոդվածի 8-րդ մասում  կատարվել է լրամշակում, որով սահմանվել է լիազորող նորմը։
3. Չի ընդունվել
Հաշվի առնվել, որ Կառավարությունը Հանձնաժողովին հանձնարարականներ տալու իրավասություններ չունի։
4. Ընդունվել է։
Կատարվել է անհրաժեշտ խմբագրում։

5. Ընդունվել է ի գիտություն
Ակտիվների գնահատման մեթոդաբանության հիմքում դրված են տեղեկատվական անվտանգության երեք հիմնական չափորոշիչները՝ գաղտնիություն (Confidentiality), ամբողջականություն (Integrity) և հասանելիություն (Availability)։ Յուրաքանչյուր չափորոշիչ գնահատվում է 1-ից 3 բալով, իսկ դրանց հանրագումարի հիման վրա որոշվում է ակտիվի կարևորության (կրիտիկականության) մակարդակը։ Նման մոտեցումը համահունչ է ISO/IEC 27000 ընտանիքի ստանդարտների դրույթներին, ինչպես նաև NIST SP 800-30 և FIPS 199 (Federal Information Processing Standard 199) մեթոդաբանություններին, որոնցում ակտիվների գնահատման հիմքում կիրառվում է նույն՝ CIA մոդելը։

6. Ընդունվել է ի գիտություն
Նախագծով սահմանված է, որ ՏՏ ակտիվների գույքագրումը և տվյալների հավաքագրումը կատարվում է ավտոմատացված գործիքակազմի միջոցով՝ ապահովելով ստացված տեղեկատվության ամբողջականությունը և ճշտգրտությունը։ Սակայն որոշ դաշտեր, որոնք չեն կարող արտացոլվել տեխնիկական գործիքակազմով (օրինակ՝ պատասխանատու ստորաբաժանումը, օգտագործող անձինք, պայմանագրային կամ իրավական հիմքերը), լրացվում են ակտիվների տնօրինողների կողմից տրամադրված տեղեկատվության համաձայն։
Տեքստի առաջարկվող փոփոխությունը ընդունվել է,
Կատարվել է փոփոխություն։
7. Ընդունվել է
Կատարվել է համապատասխան խմբագրում։

8. Չի ընդունվել։
Գործիքակազմը չի պահանջում զգալի տեխնիկական ռեսուրսներ և կարող է ինտեգրվել կազմակերպությունների գործող ենթակառուցվածքում՝ առանց լրացուցիչ բարդ պահանջների։
9. Ընդունվել է
Կատարվել է համապատասխան խմբագրում։

	30. ՀՀ կրթության, գիտության, մշակույթի և սպորտի նախարարություն
	10․09․2025թ․

	
	№ 01/20.3/29629-2025

	«Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ ՀՀ կրթության, գիտության, մշակույթի և սպորտի նախարարությունը առաջարկություններ և դիտողություններ չունի:
	Ընդունվել է ի գիտություն:

	31. ՀՀ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅՈՒՆ

	11․09․2025թ․

	
	№ 11/1153

	«ՏՏ ակտիվների ռեեստրի ստեղծման և կառավարման համակարգի ներդրման կարգը հաստատեկու մասին» Կառավարության որոշման նախագծի հավելվածի 4-րդ կետից հետո առաջարկվում է լրացնել հետևյալ բովանդակությամբ նոր կետ․ «Ռեեստրում չեն գրանցվում Հայաստանի Հանրապետության ազգային անվտանգության ծառայության կողմից մշակված, ձեռք բերված, ծառայությունում հաշվառված կամ շահագործվող այն ՏՏ ակտիվները, որոնք պարունակում են պետական գաղտնիք կազմող տեղեկություններ»։


	Ընդունվել է ի գիտություն։
Բոլոր ՏՏ ակտիվները, անկախ դրանց կարգավիճակից, պետք է գրանցվեն Ռեեստրում՝ ապահովելու ամբողջականություն և հաշվառման միասնական մոտեցում։ Բացի այդ, յուրաքանչյուր պետական մարմին գույքագրումն իրականացնում է իր ենթակայության ներքո գտնվող բոլոր ՏՏ ակտիվների մասով, և տվյալները պահպանվում են տվյալ մարմնի մոտ։
Միևնույն ժամանակ, գույքագրումը պարտադիր է բոլոր ակտիվների համար, սակայն դրանց հետագա ներկայացումը և հաշվետվությունները բացառվում են այն դեպքերում, երբ դրանք պարունակում են պետական կամ ծառայողական գաղտնիք։ Այս նպատակով կատարվել է համապատասխան խմբագրում նախագծի Հավելվածի 5-րդ կետում։

	32. ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ և ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	11․09․2025թ․

	
	№ ԴԽ//31151-2025 (ի լրումն սեմտեմբերի 8-ի թիվ ԴԽ//30548-2025 գրության)

	Հայտնում ենք, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը ունի ներքոնշյալ առաջարկությունները․
1. նախագծի նախաբանում որպես լիազորող նորմ հղում է կատարված Հայաստանի Հանրապետության Սահմանադրության 146-րդ հոդվածի 4-րդ մասին և Հայաստանի տեղեկատվական համակարգերի կառավարման խորհրդի 2024 թվականի սեպտեմբերի 27-ի թիվ ԽԱ/10-2024 արձանագրային որոշմանը, մինչդեռ ՀՀ Սահմանադրության 146-րդ հոդվածը ուղղակի լիազորող նորմ հանդիասնալ չի կարող, իսկ արձանագրային որոշումը, չհանդիասանալով իրավական ակտ, նույնպես չի կարող լիազորել ՀՀ կառավարությանը ընդունել սույն որոշումը: ՀՀ Սահմանադրության 6-րդ հոդվածի 2-րդ մասի համաձայն՝ Սահամանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Հաշվի առնելով սահմանադրական կարգավորումները՝ առաջարկում ենք նախագծի նախաբանում հղում կատարել «Հանրային հատվածի կազմակերպությունների հաշվապահական հաշվառման մասին» օրենքի համապատախան դրույթներին, քանի որ, ըստ ներկայացված նախագծի, հիմնավորման կարգը բխում է վերոնշված օրենքից:
2. Նախագծի 3-րդ կետով նախատեսվում է առաջարկել «Հայաստանի տեղեկատվական համակարգերի գործակալություն» հիմնադրամին՝ 1) սույն որոշման հավելվածի 1-ին կետում նշված կազմակերպությունների  համապատասխան աշխատակիցների համար, ըստ անհրաժեշտության, կազմակերպել վերապատրաստման և իրազեկման միջոցառումներ, 2) ապահովել տեղեկատվական տեխնոլոգիաների ակտիվների գույքագրումն ավտոմատացված եղանակով իրականացնելու համար անհրաժեշտ գործիքակազմի ընտրությունը և մշակել դրանց կիրառման ուղեցույց՝ դրանք սույն որոշման հավելվածի 1-ին կետում նշված կազմակերպություններին   տրամադրելու համար։
Առաջարկվող ձևակերպումը համարում ենք խնդրահարույց իրավական որոշակիության, ինչպես նաև դրույթի իրականացումը ապահովելու տեսանկյունից: Բացակայում է նաև կարգավորումը դրույթի պահանջները չկատարելու համար:
3. Նախագծի հավելվածով հաստատված կարգի 1-ին կետով նախատեսվում է, որ սույն կարգով սահմանվում են «Հանրային հատվածի կազմակերպությունների հաշվապահական հաշվառման մասին» ՀՀ օրենքի իմաստով հանրային հատվածի կազմակերպություններում և հարյուր տոկոս պետական մասնակցությամբ ընկերություններում տեղեկատվական տեխնոլոգիաների ակտիվների կառավարման համակարգի ներդրման և գործարկման նվազագույն պահանջները և կարգը: Միաժամանակ, ՀՀ կառավարության հաստատմանն է ներկայացվել ՀՀ Հանրային իշխանության և այլ մարմինների ցանկ:
Մինչդեռ «Հանրային հատվածի կազմակերպությունների հաշվապահական հաշվառման մասին» ՀՀ օրենքի 2-րդ հոդվածի 2-րդ մասի համաձայն՝ սույն օրենքի իմաստով հանրային հատվածի կազմակերպություններ են համարվում պետական կառավարչական հիմնարկները, համայնքների ղեկավարների աշխատակազմերը և ՀՀ օրենքով սահմանված կարգով գրանցված պետական և համայնքային ոչ առևտրային կազմակերպությունները:
«Պետական կառավարման համակարգի մարմինների մասին» օրենքի 2-րդ հոդվածի համաձայն՝ սահմանադրության 159-րդ հոդվածին համապատասխան՝ պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա մարմինները:
«Նորմատիվ իրավական ակտերի մասին» օրենքի 13-րդ հոդվածի 9-րդ մասի համաձայն՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին:
Հաշվի առնելով վերոգրյալ իրավական կարգավորումները՝ գտնում ենք, որ անհրաժեշտ է առաջարկվող ցանկը ներկայացնել հավելվածի տեսքով: Առաջարկում ենք առաջնորդվել վերոնշյալ իրավական կարգավորումներով և ցանկում ներառել միայն օրենքներով նախատեսված սուբյեկտներին:
	1. Ընդունվել է։
Փոփոխություն է կատարվել «Կիբեռանվտանգության մասին» օրենքի նախագծում։ Օրենքի նախագծի 7-րդ հոդվածի 8-րդ մասում  կատարվել է լրամշակում, որով սահմանվել է լիազորող նորմը։
2. Չի ընդունվել
Հաշվի առնվել, որ Կառավարությունը Հանձնաժողովին հանձնարարականներ տալու իրավասություններ չունի։
3. Չի ընդունվել։
Անհասկանալի է ինչ ցանկի մասին է խոսքը։

	33. ԲԱՐՁՐԱԳՈՒՅՆ ԴԱՏԱԿԱՆ ԽՈՐՀՈՒՐԴ

	№ ԴԴ/3892-25

	1. «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» Կառավարության որոշման նախագծի հավելվածի (այսուհետ՝ Հավելված) I բաժնի 2-րդ կետի 6-րդ ենթակետով սահմանված է, որ ռեեստր վարողը պարտավոր է տեղեկատվություն ստանալ ակտիվների տնօրինողներից, անհրաժեշտության դեպքում ներգրավել մասնագիտական թիմեր, իրականացնել տվյալների ձևաչափային համապատասխանեցում հաստատված պահանջներին և ապահովել պարբերական համագործակցություն «Հայաստանի տեղեկատվական համակարգերի գործակալություն» Հիմնադրամի հետ։
Առաջարկվում է հստակեցնել «մասնագիտական թիմեր» հասկացությունը, քանի որ պարզ չէ, թե ինչպես են դրանք ձևավորվելու (կազմակերպության աշխատակազմից, թե՞ տեխնիկական սպասարկում իրականացնող անձանց շրջանակից), ինչպես նաև՝ ինչ սկզբունքներով այն իրականացվելու՝ վճարովի, թե՞ անվճար հիմունքներով։ Բացի այդ, առաջարկվում է նախատեսել, որ մասնագիտական թիմերի ներգրավման դեպքում այդ մասնագետները վերապատրաստումներ անցկացնեն տվյալ կազմակերպության աշխատակիցների համար՝ հետագա շարունակական կրթություն և գործնական կարողությունների սահուն փոխանցումն ապահովելու նպատակով։
2. Հավելվածի II բաժնի 14-րդ կետով սահմանված է, որ կեղծ կամ ոչ լիցենզավորված ծրագրային ապահովման (այդ թվում՝ ժամկետանց, չգրանցված կամ կեղծ լիցենզիաներով) հայտնաբերման դեպքում ռեեստր վարողը պարտավոր է անհապաղ, բայց ոչ ուշ, քան 24 ժամվա ընթացքում, տեղեկացնել համապատասխան պատասխանատու ստորաբաժանման ղեկավարին՝ տվյալ ակտիվի օգտագործումը դադարեցնելու, համակարգից հեռացնելու և իրավական հետևանքները գնահատելու նպատակով։ Առաջարկվում է նախատեսել նաև հստակ լուծումներ նման դեպքերի համար, մասնավորապես՝ սահմանել կարգավորումներ այն գործողությունների վերաբերյալ, որոնք պետք է ձեռնարկվեն կեղծ կամ ոչ լիցենզավորված ծրագրային ապահովման հայտնաբերման դեպքում՝ իրավական և ֆինանսական ռիսկերը բացառելու, ինչպես նաև ծրագրային ապահովման օրինական և անվտանգ օգտագործումը կազմակերպություններում ապահովելու նպատակով։
3. Հավելվածի III բաժնի 21-րդ կետով սահմանված է, որ ռեեստրի պաշտպանությունը պետք է ապահովվի կազմակերպությունների կողմից՝ ղեկավարվելով տեղեկատվական անվտանգության և տվյալների պահպանման ոլորտում գործող օրենսդրությամբ, ինչպես նաև միջազգային ԻՍՕ/ԻԵԿ 27001 «ՏՏ անվտանգության ապահովման մեխանիզմներ. Տեղեկատվական անվտանգության կառավարման համակարգեր. Պահանջներ» ստանդարտով։ Նկատի ունենալով այն հանգամանքը, որ նշված պահանջները բավականին բարդ և բարձր մասնագիտական չափանիշներ են՝ առաջարկվում է ապահովել ոչ միայն կազմակերպությունների աշխատակիցների իրազեկումն ու պարբերական վերապատրաստումները, այլ նաև՝ լիազորված մարմնի կողմից մեթոդական աջակցության տրամադրումը։ Միաժամանակ, վերջինս կարող է ներառել ուղեցույցներ, ուսուցման նյութեր և խորհրդատվություն, ինչը հնարավորություն կտա ապահովել պահանջների միասնական կիրառություն, նվազեցնել ռիսկերը և բարձրացնել ռեեստրի պաշտպանության արդյունավետությունը։
4. Հավելվածի III բաժնի 23-րդ կետով սահմանված է, որ ռեեստրին ժամանակավոր հասանելիություն արտակարգ իրավիճակներում կարող է տրամադրվել միայն կազմակերպության ղեկավարի կամ լիազորված պաշտոնատար անձի գրավոր համաձայնությամբ՝ պարտադիր փաստաթղթավորելով տրամադրման նպատակը, ժամկետը և օգտագործողի նույնականացման տվյալները։ Հարկ է նկատել, որ այս դրույթում առանձնացվում է բացառապես «արտակարգ իրավիճակների» հանգամանքը, ուստի անհասկանալի է, թե ինչու՞ է հասանելիության տրամադրումը կապվում միայն այդ իրավիճակների հետ, մինչդեռ կարող են լինել նաև այլ օբյեկտիվ հանգամանքներ, երբ ռեեստրին ժամանակավոր հասանելիություն ապահովելը կարող է անհրաժեշտ դառնալ (օրինակ՝ տեխնիկական սպասարկման, համակարգի թեստավորման կամ վերահսկողական գործընթացների շրջանակում)։ Նշվածի հաշվառմամբ՝ առաջարկվում է վերանայել և հստակեցնել հիշյալ ձևակերպումը՝ սահմանելով հասանելիության տրամադրման բոլոր հնարավոր դեպքերը և դրանց համապատասխան իրավական ու ընթացակարգային երաշխիքները։
5. Հավելվածի III բաժնի 25-րդ կետով սահմանված է, որ ռեեստրի տեխնիկական խնդիրների կամ տեղեկատվական անվտանգության միջադեպերի դեպքում ռեեստրի վարողը պարտավոր է տեղեկացնել կազմակերպության տեղեկատվական անվտանգության պատասխանատուին և Գործակալությանը՝ ոչ ուշ, քան միջադեպի հայտնաբերումից հետո 24 ժամվա ընթացքում։ Առաջարկվում է քննարկել նաև հավելյալ հնարավորության սահմանումը՝ նման միջադեպերի դեպքում դիմելու «https://cert.gov.am» կայքին, ինչը կարող է ապահովել արձագանքման և խնդիրների լուծման ավելի օպերատիվ ու մասնագիտական աջակցություն:
6. Հավելվածի III բաժնի 26-րդ կետով սահմանված է, որ տեղեկատվական անվտանգության միջադեպի արձագանքման բոլոր քայլերը պետք է փաստաթղթագրվեն և պահպանվեն առնվազն երեք տարի՝ հետադարձ վերլուծության և աուդիտային նպատակներով։ Առաջարկվում է լրացուցիչ սահմանել տվյալ պահանջը չկատարելու դեպքերը և դրանց համար նախատեսվող հետևանքները, ինչպես նաև համապատասխան վերահսկողական մեխանիզմներ և գործիքակազմեր՝ պահանջի պատշաճ կատարումը երաշխավորելու նպատակով։
7.  Հավելվածի III բաժնի 28-րդ կետով սահմանված է, որ ռեեստրի տվյալների պահպանումը պետք է իրականացվի պարբերական պահուստային պատճենմամբ («backup»)՝ նվազագույնը ամիսը մեկ անգամ՝ ապահովելով տվյալների վերականգնման հնարավորություն։ Առաջարկվում է հստակեցնել պահուստավորման եղանակը, մասնավորապես՝ այն դեպքում, երբ տվյալների պահպանումն իրականացվելու է ամպային տիրույթում։ Նման տարբերակը կարող է անխուսափելիորեն առաջացնել լրացուցիչ ֆինանսական հետևանքներ, ինչի պարագայում անհրաժեշտ կլինի վերանայել Նախագծի հիմնավորման 5-րդ կետը՝ օրենսդրական փոփոխությունների ֆինանսական գնահատման պահանջներին համապատասխան։
	1. Ընդունվել է ի գիտություն
«Մասնագիտական թիմեր» տերմինը կիրառվում է ընդհանուր իմաստով և կարող է ներառել ինչպես տվյալ կազմակերպության աշխատակազմի ներսում ձևավորվող ՏՏ, այնպես էլ պայմանագրային հիմունքներով ներգրավվող մասնագետներին։ Նրանց ներգրավման ձևաչափը (ներքին կամ արտաքին, վճարովի կամ անվճար հիմունքներով) սահմանվում է կազմակերպության ղեկավարության կողմից։ Ինչ վերաբերում է շարունակական կրթության պահանջին, ապա Հանձնաժողովի կողմից նախատեսվում է մշակել վերապատրաստման և գիտելիքի փոխանցման ուղեցույցներ՝ ապահովելու կարողությունների զարգացումը։
2. Ընդունվել է ի գիտություն
Հավելվածի 14-րդ կետով նախատեսվում է կեղծ կամ ոչ լիցենզավորված ծրագրային ապահովման հայտնաբերման փաստի արձանագրում և դրա մասին համապատասխան ստորաբաժանմանը տեղեկացման պարտավորություն։ Նշված պահանջը նպատակ ունի ապահովել խնդիրների վերհանումը և փաստաթղթավորումը։ Խնդիրների լուծման հետագա գործընթացները կիրականացվեն ՀՀ բարձր տեխնոլոգիական արդյունաբերության նախարարության և Հանձնաժողովի կողմից, իսկ տեխնիկական և իրավական աջակցությունը կտրամադրվի նշված մարմինների սահմանված իրավասությունների շրջանակում։
3. Հանձնաժողովի կողմից նախատեսվում է կազմակերպություններին տրամադրել մեթոդական աջակցություն՝ ներառյալ կիրառման ուղեցույցներ և գործիքակազմի օգտագործման ցուցադրական օրինակներ (դեմոներ)։
4. Չի ընդունվել։
Ռեեստրին հասանելիություն հնարավոր է միայն արտակարգ իրավիճակներում։ Նախագծով սահմանվում է առավել խիստ սահմանափակում, իսկ այլ գործնական դեպքերը կարող են կարգավորվել ներքին կանոնակարգերով և տեղեկատվական անվտանգության քաղաքականություններով։
5. Չի ընդունվել։
«cert.gov.am» հարթակը հանդիսանում է կիբեռանվտանգության միջադեպերի արձագանքման աջակցող ազգային ենթակառուցվածք, որի կիրառման վերաբերյալ դրույթները սահմանված են «Կիբեռանվտանգության մասին» օրենքի նախագծով։
6. Չի ընդունվել։
Պատասխանատվության և վերահսկողության մեխանիզմները նախատեսված են «Տեղեկատվական համակարգերի կարգավորող մարմնի մասին», «Կիբեռանվտանգության մասին» օրենքների նախագծերի փաթեթում։
7. Ընդունվել է ի գիտություն
Նախագիծը չի սահմանում պահուստավորման կոնկրետ եղանակ։ Վերջինս իրականացվելու է յուրաքանչյուր կազմակերպության կողմից անհատապես՝ իրենց տեխնիկական միջավայրին, ֆինանսական հնարավորություններին և անվտանգության քաղաքականություններին համապատասխան։ Այս մոտեցումն ապահովում է ճկունություն՝ առանց լրացուցիչ օրենսդրական կամ ֆինանսական սահմանափակումների։

	34. ՀՀ ՄՐՑԱԿՑՈՒԹՅԱՆ և ՍՊԱՌՈՂՆԵՐԻ ՇԱՀԵՐԻ ՊԱՇՏՊԱՆՈՒԹՅԱՆ ՀԱՆՁՆԱԺՈՂՈՎ
	11․09․2025թ․

	
	№ ԳԳ/1099-2025

	«Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» Կառավարության որոշման նախագծի վերաբերյալ առաջարկություններ և դիտողություններ չկան։
	Ընդունվել է ի գիտություն:

	35. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	12․09․2025թ․

	
	№ 01/11-4/20281-2025

	Ի պատասխան Ձեր սույն թվականի օգոստոսի 27-ի N 01/10/5458-2025 գրության՝ Ֆինանսների նախարարությունն ուսումնասիրել է «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագիծը և հայտնում է հետևյալը.
Նախագծին կից ներկայացված հիմնավորման համաձայն՝ «Հանրային հատվածի կազմակերպությունների հաշվապահական հաշվառման մասին» ՀՀ օրենքի իմաստով հանրային հատվածի կազմակերպություններում և հարյուր տոկոս պետական մասնակցությամբ ընկերություններում օգտագործվող ՏՏ ռեսուրսների ամբողջական հաշվառման և վերահսկման համար նախատեսվում է ներդնել ՏՏ ակտիվների կառավարման ապակենտրոնացված ռեեստր (այսուհետ՝ Ռեեստր), որի վերահսկողությունը վերապահվում է «Հայաստանի տեղեկատվական համակարգերի գործակալություն» հիմնադրամին (այսուհետ՝ Գործակալություն):
Ընդ որում Նախագծի նախաբանում ՀՀ Սահմանադրության 146-րդ հոդվածի 4-րդ մասից բացի հղում է կատարվել նաև Հայաստանի տեղեկատվական համակարգերի կառավարման խորհրդի 27.09.2024թ. թիվ ԽԱ/10-2024 արձանագրության 1-ին կետին, որի համաձայն՝ որոշվել է ներդնել ՏՏ ակտիվների կառավարման համակարգ՝ ապակենտրոնացված ռեեստրով, իրականացնել Գործակալության կողմից գույքագրման համար անհրաժեշտ ծրագրակազմի ընտրություն, ՀՀ ԱԱԾ-ի հետ փորձարկում և համաձայնեցում։ Մինչդեռ, վերոնշյալ արձանագրությամբ Գործակալության կողմից համակարգը վերահսկելու (հաշվետվությունների ընդունում, ներկայացված տվյալների հիման վրա մեթոդական վերլուծության իրականացում և, անհրաժեշտության դեպքում, առաջարկությունների ներկայացում, տեղեկատվական անվտանգության միջադեպերի դեպքում կազմակերպության կողմից Գործակալությանը տեղեկացու և այլն) իրականացման ուղղակի լիազորություն նախատեսված չէ։
Միաժամանակ հիմնավորմամբ նշվել է, որ Նախագիծը բխում է ՀՀ կառավարության 11.02.2021թ. «Հայաստանի թվայնացման ռազմավարությանը, ռազմավարության միջոցառումների ծրագրին և արդյունքային ցուցանիշներին հավանություն տալու մասին» N 183-Լ որոշման 1.6-րդ կետից, որով սահմանված է, որ «ՀՀ ԲՏԱ նախարարությունը պատրաստվում է ստեղծել թվային համակարգերի ռեգիստր, որի վարումը պետք է իրականացվի ՀՀ ԲՏԱ նախարարության կողմից, քանի որ ստեղծվելիք Ռեեստրը դասվում է ՀՀ ԲՏԱ նախարարությանը կից տեխնիկական գործառույթներն իրականացնող կառույցների թվին:
Ելնելով վերոգրյալից՝ հստակեցման կարիք ունի Ռեեստրի վարման լիազորությունների պատվիրակումը Գործակալությանը:
	Ընդունվել է ի գիտություն
Նման գործառույթները սահմանված են Հանձնաժողովի համար «Կիբեռանվտանգության մասին» օրենքի 7-րդ հոդվածի 8-րդ կետով։ Հանձնաժողովը վերահսկողական գործառույթներն իրականացնելու է նույն օրենքով սահմանված գործառույթների շրջանակներում։

	36. ՀՀ ՀԱՇՎԵՔՆՆԻՉ ՊԱԼԱՏ

	12․09․2025թ․

	
	№ ՀՊԵ/02/492-2025

	Ի պատասխան 2025 թվականի օգոստոսի 27-ի թիվ 01/10/5458-2025 գրության, ուսումնասիրելով «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագիծը, հայտնում ենք, որ առաջարկություններ չունենք։
	Ընդունվել է ի գիտություն:

	37.  ՀՀ ԳԼԽԱՎՈՐ ԴԱՏԱԽԱԶՈՒԹՅՈՒՆ
	16․09․2025թ․

	
	№ 02//20801-2025

	«Տեղեկատվական տեխնոլոգիաների ակտիվների ռեսստրի ստեղծման և կառավարման համակարգի ներդրման կարգը հաստատելու մասին» Հայաստանի Հանրապետության կառավարության որոշման նախագծի 1-ին կետով հաստատվող կարգի 5-րդ կետի համաձայն՝ կազմակերպությունները Ռեեստրում գրանցված տվյալների վերաբերյալ հաշվետվություններ են ներկայացնում Գործակալությանը՝ յուրաքանչյուր կիսամյակի ավարտից հետո 10 աշխատանքային օրվա ընթացքում՝ Գործակալության կողմից ներկայացված ձևաչափով, իսկ այդ տվյալներից տեղեկություններ տրամադրվում են տեղեկատվական անվտանգության միջադեպերին արձագանքելու դեպքերում՝ անհապաղ, կամ Գործակալության գրավոր պահանջի հիման վրա՝ վերջինիս սահմանած ձևաչափով։
Այս կապակցությամբ գտնում ենք, որ նախագծի բովանդակությունից պարզ չէ՝ ինչ տվյալների փոխանցում է ենթադրելու հաշվետվություն տրամադրելու գործընթացը: Թեև նախագծով նախատեսվում է, որ համապատասխան հաշվետվության ձևաչափը ներկայացվելու է Գործակալության կողմից, այնուամենայնիվ, կարծում ենք՝ նախագծով նույնպես անհրաժեշտ է հստակեցնել տվյալների տրամադրման ծավալը և մոտավոր շրջանակը: 
	Ընդունվել է ի գիտություն
Հաշվետվության մանրամասն ձևաչափը նախատեսվում է տրամադրել Հանձնաժողովի կողմից հավելյալ կարգով։ Միևնույն ժամանակ, նախագծի տրամաբանությունից բխում է, որ ներկայացվող տվյալները կսահմանափակվեն միայն Ռեեստրում ներառված ակտիվների գույքագրման արդյունքներով և դրանց թարմացման ժամկետներով, այսինքն՝ այն վերաբերվելու է հաշվառման ընթացքի և սահմանված պահանջների կատարման վիճակի ամփոփմանը, այլ ոչ թե ամբողջական ակտիվների բազայի փոխանցմանը։


	38․ ՀՀ ՔՆՆՉԱԿԱՆ ԿՈՄԻՏԵ

	16.09.2025թ․

	
	№ 04/22/324985-2025

	Ի պատասխան Ձեր' 27.08.2025 թվականի թիվ 0111015458-2025 գրության' հայտնում ենք, որ «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք։
	Ընդունվել է ի գիտություն:

	39.  ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	19․09․2025թ․

	
	№ 43/6/253713-25

	Ի պատասխան Ձեր՝ 27․08.2025թ․ թիվ 01/10/5458-2025 գրության՝ ՀՀ ներքին գործերի նախարարությունում ուսումնասիրվել է «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան:
	Ընդունվել է ի գիտություն:

	40. ՀՀ ԿԵՆՏՐՈՆԱԿԱՆ ԲԱՆԿ

	29․09․2025

	
	№ 16.4-07/869-25

	Ձեզ ենք ներկայացնում Հայաստանի Հանրապետության կենտրոնական բանկի դիրքորոշումը «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ.
· Որոշման հավելվածի (կարգի) 1-ին կետի համաձայն կարգի գործողությունը տարածվում է «Հանրային հատվածի կազմակերպությունների հաշվապահական հաշվառման մասին» ՀՀ օրենքի իմաստով հանրային հատվածի կազմակերպությունների և հարյուր տոկոս պետական մասնակցությամբ ընկերությունների նկատմամբ։ Նկատի ունենալով, որ նշված օրենքի համաձայն Հայաստանի Հանրապետության կենտրոնական բանկը (այսուհետ՝ Կենտրոնական բանկ) չի համարվում հանրային հատվածի կազմակերպություն, հետևաբար կարգի գործողությունը ևս չի տարածվում Կենտրոնական բանկի նկատմամբ։
· Առաջարկվող նախագիծը համարում ենք անհրաժեշտ, քանի որ Հայաստանի Հանրապետության պետական կառավարման մարմիններում և գերատեսչություններում տեղեկատվական համակարգերի՝ ակտիվների և դրանց հետ կապված ռիսկերի կառավարումը հիմնականում կանոնակարգված չէ։ Սակայն կան նաև այնպիսիք, որոն ներդրել են որևէ միջազգային ստանդարտ (ISO 27001:2022, ISO 9001, ISO 31000 և այլն) և հետևում են ստանդարտի պահանջներին, ինչը թույլ է տալիս լուծել տվյալ նախագծով բարձրացված խնդիրները։ Կարծում ենք, որ վերջինները կարող են պարզապես հաշվետու լինել իրենց կառավարվող ռիսկերի մասով առանց տրամադրելու իրենց ակտիվների մասին մանրամասն և խիստ կոնֆիդենցիալ տեղեկություններ։
· Կարծում ենք, որ անհրաժեշտ են հստակեցումներ ռեեստրի անվտանգության ապահովման մասով, քանի որ դեռ հայտնի չեն այդ ռեեստրի աշխատանքը ապահովող մոտեցումները, այդ համակարգի անվտանգության ապահովման համար կիրառված գործիքակազմը։
· Քննարկվող փաստաթղթում հնարավոր է, որ առկա են վրիպակներ՝
Երկրորդ գլխի 19-ը կետ,
Մեջբերում՝
Ռեեստրում յուրաքանչյուր ՏՏ ակտիվ պետք է դասակարգվի՝ ըստ տեղեկատվության գաղտնիության (Confidentiality), ամբողջականության (Integrity) և հասանելիության (Availability) պահանջների՝ կիրառելով միջազգային լավագույն փորձը, մասնավորապես՝ ISO/IEC 27005․․․
Մեկնաբանություն՝
ISO 27005-ը Տեղեկատվական Անվտանգության ռիսկերի կառավարման ստանդարտ է, CIA գաղափարը սահմանվում է ISO 27000-ում, իսկ CIA ապահովման անհրաժեշտությունը ինչպես նաև կազմակերպումը տրվում են ISO 27001 և ISO 27002-ում:
 Երրորդ գլխի 21 կետ,
Մեջբերում՝
Ռեեստրի պաշտպանությունը պետք է իրականացվի կազմակերպությունների կողմից՝ հաշվի առնելով տեղեկատվական անվտանգության և տեղեկատվության պահպանման ապահովման ոլորտի գործող օրենսդրության և միջազգային ԻՍՕ/ԻԵԿ 27001 «ՏՏ Անվտանգության ապահովման մեխանիզմներ, Տեղեկատվական անվտանգության կառավարման համակարգեր, Պահանջներ» ստանդարտի պահանջները։
 Մեկնաբանություն՝
ISO 27001:2022 ստանդարտը ունի հետևյալ անվանումը՝ «Information Security, Cybersecurity and Privacy Protection — Information security management systems — Requirements»: Ճիշտ ե՞նք արդյոք հասկանում, որ կազմակերպություններին չի պարտադրվում սերտիֆիկացում ISO 27001-ով, սակայն նրանք պետք է առաջնորդվեն ստանդարտի պահանջներով։ Եթե այո, ապա ISO 27001-ի պարտադիր պահանջներից մեկը, դա Տեղեկատվական Անվտանգության Կառավարման Համակարգի ներդրումն է, որը պետք է ունենա հստակ սահմանված շրջանակ՝ scope։ Նախագիծը նման սահմանում չի առաջարկում։ Առաջարկվող գործընթացի կազմակերպումը մանրամասն նկարագրված է ISO/IEC 19770-1 (IT Asset Management) ստանդարտով: Ուսումնասիրելով առաջարկվող գործընթացները կարծում ենք, որ տվյալ ստանդարտին հղումներ անելը ավելի համահունչ կլինի նկարագրված գործընթացներին:
	ISO/IEC 27001:2022 ստանդարտը սահմանում է տեղեկատվական անվտանգության կառավարման համակարգի (ISMS) ստեղծման, ներդրման և շարունակական բարելավման պահանջները։ Սակայն նախագիծը չի նախատեսում տեղեկատվական անվտանգության կառավարման համակարգի ներդրում կամ սերտիֆիկացում, այլ վերաբերում է բացառապես տեղեկատվական տեխնոլոգիաների ակտիվների ռեեստրի ստեղծմանն ու վարմանն՝ որպես տեղեկատվական անվտանգության ապահովման գործիք։
Այս համատեքստում ISO 27001 ստանդարտին հղման նպատակն է՝
· ապահովել նախագծի համապատասխանությունը միջազգային ընդունված սկզբունքներին,

· ընդգծել, որ ռեեստրի պաշտպանությունը պետք է իրականացվի գաղտնիության (Confidentiality), ամբողջականության (Integrity) և հասանելիության (Availability) պահանջների պահպանմամբ՝ համաձայն ISO 27001 ստանդարտի ընդհանուր դրույթների։

	41. ՔԱՂԱՔԱՇԻՆՈՒԹՅԱՆ, ՏԵԽՆԻԿԱԿԱՆ և ՀՐԴԵՀԱՅԻՆ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄԻՆ
	02.10.2025

	
	№ ՔՏՄ/06.1.3/26713-25

	Ի պատասխան Ձեր՝ 2025 թվականի օգոստոսի 27-ի թիվ 01/10/5458-2025 գրության, ՀՀ քաղաքաշինության, տեխնիկական և հրդեհային անվտանգության տեսչական մարմինը «Տեղեկատվական տեխնոլոգիաների ակտիվների ռեեստրի ստեղծման և կառավարման համակարգի ներդրման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) և ՀՀ կառավարության 2021 թվականի փետրվարի 25-ի թիվ 252-Լ որոշման հավելվածով նախատեսված՝ նախագծի ընդունման հիմնավորման վերաբերյալ առաջարկություններ և դիտողություններ չունի։
	Ընդունվել է ի գիտություն

	42.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ՀԵՏԱԽՈՒԶՈՒԹՅԱՆ ԾԱՌԱՅՈՒԹՅՈՒՆ
	Կարծիք չի ներկայացվել

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՅ ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
	03.12.2025

	
	N  /30,2/51259-2025

	1. Նախագծի 5-րդ կետով նախատեսվող որոշման ուժի մեջ մտնելու ժամկետը առաջարկում ենք վերանայել՝ սահմանելով ավելի ուշ ժամկետ՝ հաշվի առնելով այն հանգամանքը, որ Նախագծի նախաբանում նշված լիազորող նորմը դեռևս ուժի մեջ չի մտել: Այս համատեքստում վերանայման է ենթակա նաև Նախագծի 4-րդ կետը:
2. Նախագծի հավելվածի 5-րդ կետի համաձայն՝ Կազմակերպությունները Ռեեստրում գրանցված տվյալների վերաբերյալ հաշվետվություններ են ներկայացնում Հանձնաժողովին՝ յուրաքանչյուր կիսամյակի ավարտից հետո 10 աշխատանքային օրվա ընթացքում՝ Հանձնաժողովի կողմից ներկայացված ձևաչափով, բացառությամբ պետական գաղտնիք կազմող տեղեկությունների։ Նույն տվյալներից տեղեկություններ տրամադրվում են տեղեկատվական անվտանգության միջադեպերին արձագանքելու դեպքերում՝ անհապաղ, կամ Հանձնաժողովի գրավոր պահանջի հիման վրա՝ վերջինիս սահմանած ձևաչափով: Այս կապակցությամբ գտնում ենք, որ պարզաբանման ենթակա է այն հարցը, թե ինչով է պայմանավորված միայն պետական գաղտնիք պարունակող տեղեկատվության տրամադրման վերաբերյալ բացառություն նախատեսելը, նկատի ունենալով այն, որ կան նաև օրենքով պահպանվող այլ գաղտնի տեղեկատվություններ, որոնց վերաբերյալ նույնպես առկա է կարգավորման անհրաժեշտություն: Միևնույն ժամանակ, պարզաբանման է ենթակա այն հարցը, թե Հանձնաժողովի գրավոր պահանջի հիման վրա տեղեկատվությունների տրամադրման ինչ ձևաչափի մասին է խոսքը, և ինչպես պետք է ձևաչափը հասանելի դառնա տեղեկատվություն ներկայացնող կազմակերպություններին:
3. Նախագծի հավելվածի 18-րդ կետում նախատեսվում են կարգավորումներ, որոնք վերաբերում են ռեեստր վարողի և պատասխանատու ստորաբաժանման նկատմամբ պատասխանատվության միջոցների կիրառմանը: Այս կապակցությամբ առաջարկում ենք հստակեցնել, թե ինչպիսի պատասխանատվության միջոցների կիրառում է նախատեսվում, իսկ այն պարագայում, երբ սույն Նախագծով նպատակահարմար չէ հստակեցնել կիրառելի յուրաքանչյուր պատասխանատվության միջոցը, առաջարկում ենք հղում կատարել այն իրավական ակտին, որով նախատեսված կարգավորումները պետք է տարածվեն սույն Նախագծով սահմանված իրավահարաբերությունների վրա:
«Նորմատիվ իրավական ակտերի մասին» օրենքի 14-րդ հոդվածի 5-րդ մասի համաձայն՝ Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով: Այս կապակցությամբ գտնում ենք, որ Նախագծի հավելվածի 31-րդ կետի ենթակետերով առանձնացված պարբերությունները պետք է համարակալել համաձայն «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումների:
	1. Չի ընդունվել։
Լիազոր նորմը նախատեսող օրենքները արդեն իսկ ընդունվել են Ազգային ժողովի կողմից 2-րդ ընթերցմամբ և ամբողջությամբ։
2. Ընդունվել է
կատարվել են անհրաժեշտ փոփոխությունները։
Հաշվետվության մանրամասն ձևաչափը նախատեսվում է տրամադրել Հանձնաժողովի կողմից հավելյալ կարգով։ Միևնույն ժամանակ, նախագծի տրամաբանությունից բխում է, որ ներկայացվող տվյալները կսահմանափակվեն միայն Ռեեստրում ներառված ակտիվների գույքագրման արդյունքներով և դրանց թարմացման ժամկետներով, այսինքն՝ այն վերաբերվելու է հաշվառման ընթացքի և սահմանված պահանջների կատարման վիճակի ամփոփմանը, այլ ոչ թե ամբողջական ակտիվների բազայի փոխանցմանը։
0. Ընդունվել է ի գիտություն
Պատասխանատվության և վերահսկողության մեխանիզմները նախատեսված են «Տեղեկատվական համակարգերի կարգավորող մարմնի մասին», «Կիբեռանվտանգության մասին» օրենքներում։
0. Ընդունվել է
կատարվել են անհրաժեշտ փոփոխությունները

	 1.  Նախագծի 5-րդ կետի համաձայն՝ առաջարկվում է «Հայաստանի տեղեկատվական համակարգերի գործակալություն» հիմնադրամի տնօրենին՝ իր իրավասությունների շրջանակներում ապահովել տեղեկատվական համակարգերի կարգավորման հանձնաժողովին սույն որոշման հավելվածով վերապահված գործառույթները (բացառությամբ հսկողական, վերահսկողական գործառույթների)՝ մինչև այդ մարմնի ձևավորումը: Սահմանված կանոնակարգումը խիստ խնդրահարույց ենք համարում՝ հաշվի առնելով հետևյալը. 
1) հիմնադրամի տնօրենի, որպես ոչ առևտրային կազմակերպության գործադիր մարմնի, գործառույթները սահմանված են «Հիմնադրամների մասին» օրենքով, տվյալ կազմակերպության կանոնադրությամբ, տնօրենի հետ կնքվող պայմանագրով և տնօրենի գործառույթների շրջանակը չի կարող փոփոխվել (նույնիսկ անցումային փուլի համար) կառավարության ենթաօրենսդրական նորմատիվ իրավական ակտով,
2) առավել ևս, որ վերոնշյալ հիմնադրամի տնօրենին վերապահվում է ապահովել տեղեկատվական համակարգերի կարգավորման հանձնաժողովին վերապահված գործառույթները, որը «Տեղեկատվական համակարգերի կարգավորման մարմնի մասին» օրենքի համաձայն՝ հանդիսանում է ինքնավար մարմին, և որի իրավասությունների շրջանակը սահմանված է նշված օրենքով:
2. Նախագծի 3-րդ կետի իրավակարգավորիչ նշանակությունն անհասկանալի է: 
	1․ Ընդունվել է
Աայնուամենայնիվ, քանի որ «Հայաստանի տեղեկատվական համակարգերի գործակալություն» հիմնադրամի կանոնադրական նպատակներից է պետական մարմիններում թվայնացման գործընթացների կազմակերպմանն ու զարգացմանը նպաստելը և աջակցելը, մինչև Տեղեկատվական համակարգերի կարգավորման հանձնաժողովի ձևավորումը նպատակահարմար է առաջարկել հիմնադրամին աջակցել  սույն որոշման հավելվածով սահմանված գործընթացների իրականացմանը։

2․ Ընդունվել է
Կետը խմբագրվել է։





